
THLARAUVA DAHLUH

Nil iani,  October 1

Marka 1:35 (MIZ)
Tin, zîng takah, khua a la ên hmain a tho va, a chhuak a, hmun 
fianrialah a kal a, chutah chuan a va ṭawngṭai a.

Bank kalphung hi chu a chiang a, I dahluh loh chu I lachhuak thei lo. 
Acicount I hawn tawh chuan, I dahluh ngun deuh phawt loh chuan a 
lakchhuak theih ngawt tawh loh. Account neilo phei chuan engmah a 
lachhuak thei lo.

Chutiang bawk chuan tawngtaina ah pawh a ni. Kan tawngtai hian 
thlarauvah kan dahlut ani. Isua khan zingkarah darkar tam tak tawngtaiin 
hun a hmang a, mipui zingah erawh chuan, ramhuaite leh damlohna te chu 
awlchhsam takin chhuak turin thu a pe mai thin anih kha. A tawngtaina 
bank kha a khah that vang a ni. Pathian Thua kan hmuh dan chuan, A 
fianral hun kha A dahluhna hun ani a, mipui zinga a rawngbawlna kha a 
lakchhuah hun, thil tamtak a thlentir hun ani.

Ni i hman tan hmain tawngtai hmasa thin la, chutichuan i pen chhuah 
pawhin, awlsam takin i lachhuak zel in, hriatpuina tamtakin a zui mai tawh 
dawn che ani Isua hmingin.

RINNA THUHPUAN
Ka thlarau bank chu a khat tha ani. Ka chhehvel amite hian ka tawngtaina 
thiltihtheihna angin an awm zel ang Isua Krista hmingin, Amen.

CHHIAR BELH TUR
1 Thessolonika 5:17

Ni 365 BIBLE CHHIAR CHHUAH CHO NA
Vawiina i lo chhiar tur: Obadia 1:10-21; Mika 1-3

TIHNAWKTU CHE PAIH RAWH

 Ni l iani,  October 2

www.goodnewsdailydevotional.com

Johana 18:37
...Thutak hriattir hi ka pian chhan leh khawvela ka rawn kal chhan 
ani. Tupawh thutaka mi apiangin ka thu an pawm thin,” a ti a.

Thil pakhata in sawrbing fawkas kan tih hi hlawhtling tura pawimawh ber 
ani a. I thiltum chu engmahin a tihbuai loh che chuan, i tum ram chu i 
thleng ngei ngei ang. Eng vanga he hmuna lo awm nge i nih i hriat a ngai. 
He khawvel ti lun satliah ngawta lo piang ni lovin Pathian Lalram leh, i 
chhungkkua, i hnathawhna, leh a piahlam thlenga nghawng tura piang i 
ni. Hmelma hian mahni tuma chianglo, Pathian Thua innghahna mumal 
neilo te chauh a sawi nghing thin.

Isua khan thutak hriattir tura lo piang anih thu a puang a. Thil pakhat 
atan chauh a nung ani, tamtak atan ni lovin. Vawiin hian, thil pawimawh 
chauh fawkas rawh. I hnaah pawh, hmasawnna fawkas rawh. In 
laichinna pawimawh te chu chhawm nung tha la. Hmelmain i chanvo lak 
atanga a tihbuai che phal suh la. Zirtirna dik leh fawkas hmangin lo hneh 
zel rawh. Heng thute hi i ring anih chuan, tlan pui la, hriatpuina ropui nen 
i lo let leh ngei ang.

RINNA THUPUAN
Hneh tur, awptu tur, leh kawng engkima hmuingil tura lo piang ka ni. 
Kalna tur kawng bik nei ka nih avangin, hmelma ka intih buai tir ngai 
lovang Isua hmingin! Amen.

CHHIAR BELH TUR
Marka 11:23

Ni 365 BIBLE CHHIAR CHHUAH CHO NA
Vawiina i lo chhiar tur: Mika 4-7; Nahuma 1-2

BENGCHHENG THAI CHHIAT

Zirtawpni, October 3

www.goodnewsdailydevotional.com

Khawvêlah hian ṭawng chi hrang hrang a tam hle a ni thei e, awmze 
nei lo pakhat mah a awm lo.

Noise-cancelling earphone (Bengchheng thaichhe thei benga vuaha 
ngaihthlakna) te chu a bul vela ri zam vel te man in chumi letling zawng 
chiah ri zam (wave) chu ti chhuakin bengchheng a thai chhe thin. 
Chutiangin, khawvel pawh ri in a khat a, Bible in a sawidan chuan, 
awmze nei lo pakhat mah a awmlo. A then chuan ti chaklo chein kawng 
dik ata a kal bo tir thei che. Chung ri thalo te chu rimawi hmang te, 
sermon beidawnthlak tak te, emaw thu thalo titi atang tein a lo awm 
thei ani.

Pathian Thu hi thlarau lam noise cancellation ani. Khawvelin, “I tla 
hniam mek”  a tih che chuan, “Chawisanin ka awm” tiin lo puang tlat 
rawh. Pathian Thutak hmang chuan chung ri thalo te chu lo dodalin 
bengchheng chu lo thai chhe zel rawh. Sum leh pai tlakchhiatna thleng 
thei an sawi pawhin, nang leh i chhungte chu lo tel ve duh suh u. Vanram 
palai i ni a, i supply chu khawvel dang atang daih ani i dawn ni. Halleluiah!

RINNA THUPUAN
Ka thleng zo ve dawn lo tia ka benga heng beidawnna ri rawn ri thin te 
hi ka thai chhe vek e. Pathian Thuah chuan phun nghehin ka awm a, ka 
testimony nen ka rawn let leh ang Isua hmingin! Amen.

CHHIAR BELH TUR
Joba 22:29

Ni 365 BIBLE CHHIAR CHHUAH CHO NA
Vawiina i lo chhiar tur: Nahuma 3; Habakuka 1-3; Zephania 1:1-13

PATHIAN CHHIARKAWP

Inr inni,  October 4

www.goodnewsdailydevotional.com

2Timothea 2:15 (KJV)
Pathian lâwmzâwng ni turin inzir la, hna thawktu, mahni hna zahpui 
lo, thutak Thu dik ta semtu ni ang che.

Chhiarkawpah chawh dan bulthut chi li a awm a: belh, paih, sem leh pun 
tir te anni. Heng te zingah hian sem chiah hian zat leh zata thil chantir a ti 
thei. Hei vang hian Bible pawhin, “ thutak Thu dik taka sem” a tih pawhin 
“sem” hi a sawi tel kher ani. Unaute u, chhiarkhawp thil ani.

Pathian Thu hi i nun kawng tinrengah in zat thlapa sem vek tur i ni. Sum 
i mamawh ang bawkin hriselna pawh i mamawh. Chuvangin, thil pakhat 
ah chauh in sawrbingin a dang ngaihthah suh, i mamawh vek. I nun 
kawng tinreng chawm turin Pathian Thu lalut rawh. Pathian Thu kawng 
hrang hrang te zir turin hun in pe la thlarau lam eitur balance tak insiam 
rawh. I nunkawng tinreng chu a lo par vul zel ang tih Isua hmingin ka 
puang e!

RINNA THUPUAN
Ka sum ah te, hriselna, zirna, inlaichinna leh kawng engkimah te chuan 
nunna ka puang e. Thil tha reng reng ka tlachham lovang. Malsawmna 
chhiar sen lohva vur ka ni Isua hmingin. Amen.

CHHIAR BELH TUR
1 Petera 1:3

Ni 365 BIBLE CHHIAR CHHUAH CHO NA
Vawiina i lo chhiar tur: Zephania 1:14-3:20; Hagaia 1-2; Zakaria 1:1-11

NGAIHDAN vs THLEN CHIN

Pathianni, October 5

www.goodnewsdailydevotional.com

1Korinth 15:31 (MIZ)
Unaute u, Krista Isua kan Lalpaa ka chhuanna che u chu chhâlin, 
“Ni tin ka thi ṭhîn,” ka ti a ni. 

I rilru puthmang khan i thlen chn tur a hril. I nuna i thlen san leh san loh hi 
i ngaihdan khan a hril. Ngaihdan te leh hrisel chu inthenna te, inhauhna 
leh thinurna thuthmun ani. Tirhkoh chuan nitin ka tisa na ka phum thin a 
ti. Tisa na chuan, hriatthiam a phutin, inhnialnaa chak zawk nih te leh thil 
tlaktlai lo lam hlir a chak thin.

He zawl Thu hi i chhiar rualin, ngaihdan diklo te chu phum turin thuthlukna 
siam rawh. Ko chhuak la. Hmachhawn rawh. Nangmah leh nangmah 
kha khang i ngaihdan diklo te i paih thute kha inhrilh hre rawh. Khang 
ngaihdan te khan an ti rit che ani, mahse vawiin chuan, a tawpnan phum 
bo tawh rawh. I tan ni eng zawk leh hmalam tha zawk a awm e, mahse 
ngaihdan diklo chuan Pathianin i tana thil tha a ruahman te chu a tih 
chhiat sak ang che. Hlawhtling tura piang i ni, thil thalo te chu paih tawh 
rawh, Isua hmingin.

RINNA THUPUAN
Ka hlimna, thlamuanna leh hlawhltinna min ruk sak tu ngaihdan thalo te 
chu ka paih vek e. Ka nuna hmelma nena inremna awm te chu ka tichhe 
vek e Isua hmingin! Amen.

CHHIAR BELH TUR
Philippi 4:4

Ni 365 BIBLE CHHIAR CHHUAH CHO NA
Vawiina i lo chhiar tur: Zakaria 1:12-7:14F

HRILHLAWKNA AW RI

Thawhtanni, October 6

www.goodnewsdailydevotional.com

1Petera 4:11 (MIZ)
Mi tu pawhin thu a sawi chuan, Pathian thute angin sawi rawh se; 
mi tu pawhin rawng a bâwl chuan, Pathianin chakna a pêk ang 
zêlin bâwl rawh se; chutichuan, Isua Krista avângin Pathian chu thil 
engkimah chawimawiin a awm thei ang, ropuina leh rorêlna chu 
chatuana ama ta a ni si a. Amen.

I lei kha eitur tem nan chauh ani lo, i hmalam hun tuk na thlarau lam 
hmanrua ani. Thihna leh nunna, hlawhtlin leh hlawhchham te, lei 
thiltihtheihnaa awm vek an ni. Fimkhur takin hmang la, i hmalam hun i 
duh ang chu siam rawh le.

Kan ministry hi, Pathianin hrilhlawkna thlarauvin min thuam a, mahse 
Bible chuan Kristian zawng zawngte chu zawlnei ang, Pathian aiawh 
anga tawng tur kan ni.

Vawiin hian, he thutak hi lo pawm rawh: midang i nghah a ngai tawh 
lo. Nangma chung ngeiah khan zawlnei angin tawng rawh. Midang te 
pawhin i tawng dan hmang danglam chu hmu rawh se. Thil a kal tluan loh 
lai pawhin, a eng zawngin tawng tlat rawh. “Tlachham” tih hi i tawngkam 
bungruaah a tel lo. Hnianghnarna, thlamuanna leh hlawhtlinna te puang 
rawh. Sawi la, i tawngka chhuak rah chu i ei ang. Halleluiah!

RINNA THUPUAN
Ka lei hi ziaktu kawlam inring reng ani. Ka damchhungin thatna leh 
ngilneihna chu ka chanvo an ni. Ka chak zawng apiangte chu, Isua 
hminga pek ka ni. Amen.

CHHIAR BELH TUR
Sam 45:1

Ni 365 BIBLE CHHIAR CHHUAH CHO NA
Vawiina i lo chhiar tur: Zakaria 8-13

IN LIAN TAK ANGIN DING CHHUAK 
RAWH

Thawhlehni, October 7

www.goodnewsdailydevotional.com

Johana 10:17 (MIZ)
Hemi avâng hian Pain mi hmangaih a ni, lâk leh tûra ka nun ka pêk 
dâwn avâng hian.

Nu leh pa i nih angin, i fate chu i ta an nih angin i hmangaih hrim hrim 
a, mahse thil thenkhat, entirnan, an thuawihna, an finna leh an upat dan 
indawt te hian i hmangaihna an ti thuk thei tlat. He kan chang thlanah 
hian Isua chuan Pain a hmangaih chhan a sawi a. Thu a hril vang te 
emaw thilmak a tih vang te emaw a ti dawn i ti mai thei, mahse, “lak leh 
tura ka nun a pek dawn avang hian” a ti daih.

Pathian chuan beidawng duhlo te a hmangaih a. Tihduhdahna, 
beidawnna, leh rawlrala chetna te a khat mek kan khawvelah hian, in lian 
tak angin chak leh nghing lovin dinchhuak rawh. Thil khauh entirnaah 
tang rawh. Hlawhchhamna te, beidawnna te leh manganna ten an rawn 
khuh tum che pawhin, “Min phum pawhin, ka tho chhuak leh tho ang!” 
tiin in hrilh tlat rawh.

Vawiin atang chuan, eng harsatna mahin an phum tawh lovang che. Isua 
hmingin i dingchhuak mek ani!

RINNA THUPUAN
Ka dinhmun leh chawrchhuahna te hian min phum bo lovang. Thawnthua 
sakawr ki nei ki angin ka dingchhuak leh ang. Ka nun hi nasa taka 
venhim leh hualhim tlat ani Isua hmingin. Halleluiah!

CHHIAR BELH TUR
Rom 4:20-21

Ni 365 BIBLE CHHIAR CHHUAH CHO NA
Vawiina i lo chhiar tur: Zakaria 14; Malakia 1-4

KALDAN DANG

Nil iani,  October 8

www.goodnewsdailydevotional.com

Rom 12:2 (MIZ)
He khawvêl dân ang hian awm suh ula; Pathian duh zâwng, a ṭha 
leh, lawm tlâk leh, ṭhat famkim chu in hriat fiah theih nân, in rilru a 
thara awmin lo danglam zâwk tawh rawh u.

Mi danglam nih chu mi te thinhrik nihna khawvelah kan cheng a. Mi 
tamtak chuan Pathian tih lawm aiin, mi zinga tel ve thei, mi tunlai leh 
mite tilawm thiam nih an chak thin. Mahse Pathian chuan chhuan, tunlai 
khawvel tehdan leh khawvel pawmpuina mamawh ve lo a din mek ani. 
Bible chuan Isua kha he khawvela mi anilo ang bawkin keini pawh kan 
ni ve lo tih min hrilh.

Thil reng reng hi mi tam berin an pawm avang  ngawtin a dik tihna ani 
lo. Daniela kha en rawh, kaldan danga kal a thlang ani. Mi dangten 
changkang taka ruai an theh khawm luih luih laiin, Pathian tan a lo inserh 
hrang a, midangte ei ang nilo ei a thlang ani.

Keini chu kaldan danga kal chhuan kan ni. He khawvel dan ang hian 
kan awmlo. Krista rilru kan put avangin kan ngaihtuah dan thlengin a 
dang ani.

RINNA THUPUAN
He khawvel ami ka ni lo. Pathian tana serhhran ka ni. Ka Pa Vana mi tan 
he khawvel mihring te mithmuhah hian eng ka ni. Amen!

CHHIAR BELH TUR
Johana 15:19

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 1-4

TUNGE AWMPUI CHE?

Ningani, October 9

www.goodnewsdailydevotional.com

2Timothea 4:11(MIZ)
Luka chauh ka hnênah a awm ta a. Marka kha sâwm la, han hruai ve 
rawh, ani chu rawngbâwl lamah ka tân a ṭangkai si a.

Nunah hian mi chi thum an awm: chhan nei a rawn kal te, zirlai turte leh 
hunbi nei te. Heng te hi ka tawng kim vek tawh. Chhan neia rawn kal te 
chu i hmathlir tihlawhtling turin an lo kal ang. Hunbi nei te chu kha hun a 
pui tur che leh thawhpui tur che a Pathian tirh an ni. Anni bakah zirlai tura 
lo kal an awm bawk. Chu zirlai chu a tha emaw a chhia emaw, a chang 
chuan fing tura i nat hmasak a ngaih chang a awm tlat.

Tirhkoh Paula chuan Marka chu a tan a tangkai thu a sawi. A tan natna 
leh phurrit ni lovin hahdamna a thlen tlat ani. Vawiin hian Pathianin chhan 
neia rawn kal a rawn tanpui tur che a tirh theihnan ka tawngtai a, anni 
chu lo hria a lo kuangkuah thei turin finna lo nei mawlh ang che. Amen.

RINNA THUPUAN
Kawng tinreng atangin Lalpa tirh min puitu te chu lo kal turin thu ka pe 
e. Ka vela chi thalo tuha awm zawng zawngte chu ka phawi vek e, Isua 
hmingin! Amen.

CHHIAR BELH TUR
Kolossa 3:17

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 5-7

TUM RAM NEI PAWISA

Zirtawpni, October 10

www.goodnewsdailydevotional.com

Zakaria 1:17 (MIZ)
Heti hian Sipaihote Lalpa chuan a ti e: ‘Ka khawpuite chu hmuingîlna 
avângin an vul leh ang a, Lalpa chuan Zion chu a thlamuan leh ang 
a, Jerusalem chu a thlang leh ang,’ 

Chanchintha hi a thlawn ani, mahse mite hnena thlentir na tur kawng 
erawh a thlawn ani lo. Pathian khawngaihna zarah, dollar tluklehdingawn 
tel rawngbawlna kan kalpui mek, riltam te eitur pek te, a then sikula kaltir 
te, rawngbawlna thu chhut chhuah leh crusade lian tak tak neih te, sum 
tam tak ngaihna vek anni. He zawl thuchah hi a thlawnin i chhiar ani 
maithei mahse tute emawin a chhut man an tum ani.

Pathian Lalram hian hmasawn turin sum leh pai a mamawh ve ani. 
Chuvang chu ani Lalpan i hmuingil a duh em em. “Ka khawpuite chu 
hmingilna in an darhzau ang” A ti. Pawisa tamtak thawhchhuah i tum 
rual khan mahni hmasial taka ti lovin, tum ram nei pawisa lo ni rawh se. 
Pathianin tangkaa a vur che avangin miten chaw lo ei theih phah se. I 
hmuingilna avang chuan khawi laiah emaw te chuan biak in sakin awm 
rawh se.

Vawiin hian pawisa lam malsawmna lo dawng ang che. Pawisa chuan 
a lo pan mek che!

RINNA THUPUAN
Ka pawisa chu a lo kal mek! Lalram zauh zel nan sum ka dekchhuak zel 
ani. Rah seng turin ka kawng zawng zawngte an inhawng vek ani Isua 
hmingin! Amen.

CHHIAR BELH TUR
Thufingte 3:9

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 8:1-10:15

HMATHLIR 

Inr inni,  October 11

www.goodnewsdailydevotional.com

1 Chronicles 26:18 (MIZ)
Thlang lam in hual chhûng atân chuan a luhnaah pali, in hual 
chhûngah chuan pahnih. 

Hmathlir neih hi eng kawngah pawh hlawhtlinna tura min khalh kaltu ani. 
“Hmathlir awmlohnaah chuan mipui an boral thin.” Taksa thihna chauh 
ani lo, i khawih apiang a thih zelna ani. Hmathlir chuan i tum leh duh te 
tihhlawhtling turin kalkawng a siam ang che.

Kan chang thlan hi en la: mi tamzawk chuan temple sak zawhah chauh 
vengtute dinglai an mitthla maithei, mahse zawlnei chuan a sak tan hma 
atangin vengtute dinna tur a lo mitthla tawh. Mahni pual chenna in i neilo 
ala ni theiin, i bank account te chu a phai in, i rawngbawlna a tluang 
veklo ani thei. I suangtuahna kha i thil siam chhuahna ani.

I chak leh duhzawng te chu mitthla la, chet chhuah pui la, i hmathlir rah 
chu sengin chen rawh le.

RINNA THUPUAN
Ka no chu a luangliam ani. Khawizu leh hnutetui nun chu ka chen a, 
engmah kimlo awmlo leh chhe lai awm lovin. Pathian ka hnenah a awm 
a, engmah ka tlachham lovang. Amen.

CHHIAR BELH TUR
Thufingte 29:18

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 10:16-12:21

CHHANCHHUAHNA ROPUI

Pathianni, October 12

www.goodnewsdailydevotional.com

Hosea 4:6 (MIZ)
Ka mite chu hriatna tlâkchham avângin tihboral an ni a, Hriatna i 
hnar avângin kei pawhin ka puithiam i nihna ata ka hnar tawh ang 
che.

Mi tamzawk chuan chhanchhuahna chu mi chhuata an leh tawp tawp 
a, an taha, biak inchhunga an luak bawr bawrh chauh hian emaw an 
ti thin. Unaute u, lo ngaithla rawh u, chhanchhuahna diktak chu hriat 
lohna chhuahchhalha a awm hian ani. Chhuata i let tawp tawp kha 
thlakthlenga awm lovin i tho leh ringawt thei.

Diabola hi thimna fapa tia koh ani a, “fapa” tihlai awmzia hi hmasa ber 
tihna niin, “thimna” hi hriatlohna tihna ani. Hrelo hmasa ber anih chu.

Hriatna tlakchham hi duh suh. Pathian Thu atangin eng lo dawng rawh. 
Pathian Thu hian thim hnawt kiangtu eng i rilru tivar tu kha a lo keng tel 
ani. I ngaihtuah dan i thlak chuan, i zalen takzet ang. Pathian Thu hriatna 
hian thildang aiin a chhanchhuak chiang zawk ang che.

RINNA THUPUAN
Hriatlohna hi ka dodal ani. Kristaah chuan, ka zalen a hriatlohna sal ah 
ka tang tawh lo. Krista rilru ka pu a; hriatna leh hriatthiamna te chu ka 
chhung atangin an lo luang chhuak ani Isua hmingin. Amen.

CHHIAR BELH TUR
Sam 119:130

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 12:22-14:12

MI MAK

Thawhtanni, October 13

www.goodnewsdailydevotional.com

1 Petera 1:10 (MIZ)
hu hril lâwktu zâwlneiten... chhui chhuah tumin, chu chhandamna 
chanchin chu an zawng a, ngun takin an chhui ṭhîn.

Ka la naupan deuh lai khan, “Mihang Elija” tiin ka insawi thin. Khang 
hunlai khan, Elija thiltihtheihna kha ka hriatthiam phak baka turu niin 
ka ngai thin Pathanin vawiin kan changthlan hmanga thutak ril zawk 
min hmuhtir hma kha chu. Zawlnei ropui Elija te ang meuh pawhin 
chhandamna thuruk mak tak hi hmuh an chak a, mahse phal sak an 
ni lo. Hmasang zawlnei te tan meuh pawh khan thil siam thar, Pathian 
ngeiin a chenchilh tur rawn chhuak tur chu hriatthiam phak bak ani.

Thuthlung hluiah chuan, an hnena thu rawn puang zawk tur ringawtin 
zawlneite an rawn kal thin. Mahse tunah chuan, Pathian chuan keimahni 
min chenchilh ta ani. Nang leh keiah hian a nung. Elija te Isaia te aiin 
kan ropui zawk tihna anih chu. He inpuanna thar nen hian kal la, Thlarau 
Thianghlim thiltihtheihna nen khawvel va awp rawh le. Amen.

RINNA THUPUAN
Krista keimaha awm hi ropuina beseina zawng zawng ani. Vanram 
thiltihtheihna in ka ni a, ka engkim hi Pathian ropuina turin a inher zel ani 
Isua hmingin. Amen.

CHHIAR BELH TUR
Hebrai 11:39-40

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 14:13-17:13

ROPUIA NGAMTU KOHHRAN

Thawhlehni, October 14

www.goodnewsdailydevotional.com

Rom 8:37 (MIZ)
Thei suh e! Chûng zawng zawngah chuan min hmangaihtu avângin 
ropui taka ngamtu kan ni.

Kohhran leh ringtu chi thum an awm: tlawm sa, raldo chi leh ropuia 
ngamtu. Tlawm sa Kohhran chuan Kristaa an chanvo an hre lova. Raldo 
Kohhran chuan ramhuai an do rengin chhanchhuahna an zawng reng. 
Mahse ropuia ngamtu Kohhran chu indona piahlamah, tlang chhip a 
awm sa chungin an che thin.

Ropuia ngamtu ringtute chu Thua thlakthleng vekin an awmin 
hriatthiamna in an khat. Chhanchhuahna an zawng tawh lo, midang 
chhanchhuah tur an zawng tawh zawk. Hengte hi Pathian Sipai hotute 
an ni, tawngtai leh Thu ah an chak a, ropuia ngamtu Kohhranah an 
chang thin. Mi chaklo i ni lo, Pathian sipai hotu i ni e.

RINNA THUPUAN
Tlang chhip rilru ka pu a; he nun buaina chungah hian ka nung. Hneh ka 
ni lova chhanchhuaktu mamawh ka ni hek lo, ropuia ngamtu Kohhran ka 
ni! Kristaa ka thuneihna chu a nungin a lang chhuak reng tih ka puang 
e. Awptu ka ni a, midangte zalenna ah ka hruai a, kraws hnehna chu ka 
nun kawng tinrengah ka lan chhuah tir ani. Ka hmuingilna, thlamuanna 
leh thiltihtheihna te chu tih chet rual an ni lo Isua hmingin! Amen.

CHHIAR BELH TUR
2 Korinth 5:20

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 17:14-20:34

KOHHRAN

Nil iani,  October 15

www.goodnewsdailydevotional.com

Matthaia 16:18 (MIZ)
Tin, nang, Petera i ni tih ka hrilh bawk a che; he lungpui chungah 
hian ka kohhran ka rem chho vang a, mitthi khaw kulh chuan a 
ngam lo vang.

Kohhran hi he khawvela chakna chungnuung ber ani. Mi thenkhat chuan 
Kohhran hi mi dawihzep rual tuemaw hmaa tap ho thin emaw an ti a, 
Chutiang kan ni reng reng lo. “Kohhran” tih tawngkam hi Grik tawng 
Ekklesia tih atanga lak ani a, a awmzia chu mipui kalkhawm rorelna 
thu ti thlu tute tihna ani. Kohhran hian ram leh hnama thil kal dan tur 
thuthlukna kan siam thin.

A awmzia chu thiltihtheihna, chakna leh thuneihna Ringtute 
awmkhawmnaah hian a awm ani. Rorelna in sang leh thiltithei ber ah 
i tel ve tihna anih chu. Biak ina kal hi tihdan phung satliah ni lovin, ruat 
chhan kan nihna chher hriamna, he khawvela thil thlen dan siamthatna 
ani. Chuvangin, a sirah lo thu ve satliah lovin; Kristaa thuthlukna siamtu 
leh tidanglamtute zingah tel ve rawh. Ban ngai te chu ban la, dinhmun 
sanga awm tlak te chu hlangkai rawh. Pawt phawi tur leh phun tura 
thiltihtheihna pek i ni tawh, Isua hmingin!

RINNA THUPUAN
Pathian Kohhran, khawvela rorelna in sang ber a tel ve ka ni. Thlarauah 
rorelin hnamteah chuan Pathian duhdan ka tungding ani. Hremhmun 
kulhte chuan min do zo lovang Isua hmingin! Amen.

CHHIAR BELH TUR
Hebrai 10:25

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 21-22

LAWMNA RAWNGBAWLTU

Ningani, October 16

www.goodnewsdailydevotional.com

Philippi 4:4 (MIZ)
Lalpaah chuan lâwm fo rawh u, ka sawi nawn leh ṭhîn ang, lâwm 
rawh u.

I lawmna hi midanga innghat ani lova, Pathianin nangma chunga a 
nghah ani. Mi hlim thei mi chu depression te, natna te leh manganna te 
nen an inhnaih ve lo. I vela thil duhawmlo thlengte vangin midang dem 
suh. Hmelma chuan a tih tluk theih nan che midang dem tir che a tum 
zel dawn a. In dem tawnna hi hmelmain hmasawn thei lova min phuarna 
chi khat ani.

Vawiin kan chang thlan chuan Lalpaa lawm turin thu min pe a. Krista 
nangmaha awm kha ropui beiseina chhan chu ani. Hun kal tawhah 
engpawh thleng se, i mittui hru hul la, i dar han chhin leh la, hmalam 
pan rawh. I chhungah khan nunna lui i nei a, i nun kawng tinrengah luan 
tir rawh. Pathian thu chuan in chawm la, A eng chuan kil tin thim chu a 
chhun eng ang. I lawmna leh chakna chu tunah la let rawh, Isua hmingin!

RINNA THUPUAN
Chunglam thiltihtheihnain ka nun hi venhim ani. Chakloh, tim leh hlauh 
ka tum tawhlo. Engmahin ka lawmna an ru tawh dawn lo. Ka lawmnaa 
mawhphurhna chu ka la a ka chhungah nunna lui chu ka chhuah e. 
Lalpaah englai pawhin ka lawm reng! Amen.

CHHIAR BELH TUR
Nehemia 8:10

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 23:1-25:13

ENKAWL DAN

Zirtawpni, October 17

www.goodnewsdailydevotional.com

Luka 16:11 (MIZ)
Khawvêl sum chungah mah in rinawm loh chuan, tu nge sum tak 
chu kawltîr ngam ang che u? 

Engpawh i enkawl that loh chu Lalpan a lak let sak zel ang che. Sum i 
enkawl that loh chuan, a lak ata thiar fihlim i ni ang. Mi hausa ngialnghet 
te hi Pathian duh dana sum enkawl thiam ani zel. Bible ngei pawhin sum 
kan enkawl dikloh chuan, Pathianin thlarau thipekte leh malsawmna te 
min kawltir ngam loh tur thu a sawi.

I nun enkawl uluk turin thu ti thlu rawh. I hun te uluk takin duang la, i 
tawngtaina atanga hnathawhna te, fing takin hmang la. Dah pawimawh 
tur dah pawimawh tawh rawh. Engkim enkawl tha la, Lalpan a aia tam 
nei turin a pui ang che. He zawl thupuan hi i chhiar hian, i rawngbawlna, 
chhungkua leh sumte enkawl thiam tura i khawngaihna mamawh chu i 
chungah a thleng e.

RINNA THUPUAN
Pathian Khawngaihna chu ka chungah a awm a, tisa leh thlarau 
malsawmna ah chuan min ring ngam ani. Lalpa finna leh insumtheihnain 
ka khat a. Hun, sum, rawngbawlna leh inlaichinna te tha takin ka enkawl 
thei ani. Enkawltu rinawm ka ni a, ka kutah a tam zawk pek mek ka ni, 
Isua hmingin. Amen.

CHHIAR BELH TUR
Sam 90:12

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 25:15-26:68

PATHIAN INTHUKRU

Inr inni,  October 18

www.goodnewsdailydevotional.com

2 Korinth 4:7 (MIZ)
Nimahsela, he thiltihtheihna ropui tak hi keimahnia chhuak ni lovin, 
Pathiana chhuak a ni zâwk tih a lan chian theih nân, chu ro chu 
hlumbêlah kan vawng a ni.

Rindan diklo nasa ber chu Pathian mithmuha engmahlo emaw in tih hi 
ani. Pathianin a en chein, Amah a inhmu thin. Tirhkoh Paula chuan he 
kan lei taksa chhungah hian ro kan kawl a ti. I mihring taksa khan ro tha 
mi, Pathian ngei chu a kawl! Pathian inthukru i ni!

Vawiin atang chuan Pathian kengtu i nih angin tawng chhuak tawh rawh. 
Mi satliah i ni lo, i hlawhtlinna chu thil chiang sa ani. I tawng in, thuneihna 
nen tawng rawh, Pathian aiawha tawng tu i ni tih leh i chhungah nunna 
leh thiltihtheihna  khurpui thuk tak a awm tih inhre chungin.

RINNA THUPUAN
Pathian inthukru ka ni, A thiltihtheihna chu keimahah a nung ani. Ka 
kawngte leh ka ruahmannate chu Pathian ruahmannate an ni. Pathian 
robawm ka ni a, vawiinah hian ka khawih apiang chu malsawmin a awm 
zel ani. Vanram thuneihna in ka tawng a, Pathian thatna chu ka lan 
chhuahtir zel ani engkimah, Isua hmingin! Amen.

CHHIAR BELH TUR
Sam 82:6

Ni 365 BIBLE CHHIAR CHHUAH CHO NA
Vawiina i lo chhiar tur: Matthaia 26:69-28:20

PATHIAN FATE

Pathianni, October 19

www.goodnewsdailydevotional.com

1 Petera 1:23 (MIZ)
Chi chhe thei lakah ni lovin, Pathian thu nung reng leh awm rengah 
chuan chi chhe thei lo laka piang thar in ni zawk si a.

I chawrchhuahna i en nasat lutuk chuan, i tlu thuai ang tiin ka sawi fo 
thin. Mi tamtakin an hlawhchhamna chu an chawrchhuahna emaw an 
chhungkaw anchhia an puh thin. Mahse Krista hnen i lo kal hian, thil 
siamthar i ni tawh, anchhia te khawih phak loh chi chhe theilova hrin i ni.

I nunah mawhphurhna la la Thu chu hna thawh tir rawh. Mi ropui rual 
awmkham Koh chhuahte zinga tel i ni tih hi tun atang chuan hre reng 
rawh. Reitheihna, hlawhchhamna emaw natna i nunah an leng tawh lo, 
Isua hmingin!

RINNA THUPUAN
Pathian thlanchhuah, hna thianghlim thawk tura serhhran leh 
tihthianghlim ka ni. Chi chhe thei lo laka hrin ka ni a,  tawpchin neihna leh 
anchhia reng rengten min khawih pha lo. He khawvel kalphung chunga 
leng ka ni a, reitheihna, hlawhchhamna leh natna ten min khawih pha 
lo. Hnehtu ka ni a, ka hlawhtlinna chu thil chiang sa ani, Isua hmingin! 
Amen.

CHHIAR BELH TUR
1 Petera 2:9

Ni 365 BIBLE CHHIAR CHHUAH CHO NA
Vawiina i lo chhiar tur: Marka 1-3

TUNLAI ZAWK

Thawhtanni, October 20

www.goodnewsdailydevotional.com

1Petera 1:12 (MIZ)
Chûng thu chuan mahni rawng inbâwl lovin...

Pathian chuan a khawngaihna zarah Prophetic rama zau ber changtuah 
min siam a. A khawngaihna avangin zawl thupuan chhiar sen loh kan lo 
chhuah tawh, international leh mimal thilah; an za in an thleng dik vek 
ani. Zawl thupuan video kan tihchhuah te ah chuan: “Naktuk chanchinbu 
aia thar zawk, Thlarau Thianghlim tih chakin” tiin a ziah hnan na kan 
telh thin. Engvang nge? A chhan chu Pathian Thlarau kaltlang chauhin 
hetianga hlah ngai lohna hi a thleng thei a tin ni.

Vawiin changthlan chuan tun hun thutak a awm chuan, hun kal tawh leh 
lo la awm tur thutak a awm tih min hriattir a. Vanduaithlak takin, ringtu 
tamzawk te chu hun kaltawh thutakah an la cheng thung. Damna leh 
thlarau malsawmna zawng zawngte chu Kristaah an ta ani tawh tih an 
hre lo.

Thlarau Thianghlim nen inlaichinna thuk zawk i neih chuan, i sum 
chungchangah te, i rawngbawlnaah te, sumdawnnaah te leh engkimah 
hlah lovin, thil thlen mek dan te a hriattir ang che. Tawngtai leh Thu la 
lutin nitin hun hmang la, nang pawh, naktuk chanchinbu aia thar zawkin 
a siam ang che.

RINNA THUPUAN
Pathian duhdana ka kal avangin, ka hmalam hun chu a him ani. 
Hlawhchhamna hi ka chanvo ani lo. Thil tih tur, tih hun tur leh tih dan tur 
te ka hre zel ang, Isua hmingin! Amen.

CHHIAR BELH TUR
Sam 37:23

Ni 365 BIBLE CHHIAR CHHUAH CHO NA
Vawiina i lo chhiar tur: Marka 4-5

HMAHRUAITU PAWL

Thawhlehni, October 21

www.goodnewsdailydevotional.com

Marka 1:35 (MIZ)
Tin, zîngah khawvâr hma daihin a tho va, a chhuak a, thlalêr hmunah 
a va kal a, chutah chuan a ṭawngṭai a.

President leh ram hruaitu ten khawi hmun pawh an tlawh dawn in, 
hmahruaitu pawl chu hmun enfiaha engkim a fel leh fel loh thli thlai tu 
an awm thin. He pawlte hian hlauhawm awm thei te va ngaichangin an 
ti fel thin. Chutiangin, kan rinna kawngah hian, hmahruaitu pawl kan 
nei, tawngtaina. Tawngtaina hi thlarau lam inkaihhruaina pawimawh kan 
kawng min lo va enfiah saka buaina awm thei te lo va chinfel tu ani.

Isua chu zingah hma takah tawngtai turin a thova, hmahruaitu pawl 
harsatna leh natna te lo va chingfel turin a tir thin. Ni a in tan hmain 
tawngtaina chuan hnehtu ni turin A dihmun a lo va siamsak lawk ani. 
Tawngtai turin hun insiam tan rawh. I ni lo va siam a i rah hmuh duh te lo 
va siam turin thlarau sipai te chu tir rawh, Isua hmingin.

RINNA THUPUAN
Ka hmalam hunah chuan tawngtaina chu ka thawn a, ka kawngte chu 
humhim an niin, ka nun chu rem fel vek ani. Ka ke pen tinte chu hnehtu 
ni turin a in rem sa vek a. Min tanpui tu turte chu an hmunah ka dah a, 
eng thiltihtheihna mahin ka hmahruaitu te an dang thei lo. Ka thilmak 
mamawh te chu bel chhung sa an ni, Isua hmingin! Amen.

CHHIAR BELH TUR
Exodus 23:23

Ni 365 BIBLE CHHIAR CHHUAH CHO NA
Vawiina i lo chhiar tur: Marka 6-7

THU CHUNGNUN ZIA

Nil iani,  October 22

www.goodnewsdailydevotional.com

Sam 138:2 (MIZ)
I biak in thianghlim lam hawiin chibai ka bûk ang chia, I ngilneihna 
leh i thutak avângin i hming ka fak ang; I thu chu i hming rêng rêng 
ai chuan i tilian ta si a.	
				  
Pathian hian Amah leh A kalphung tih danglam theihna kawng khat chiah 
min pe; A Thu hi. Kan theihna in Pathian kan ti che in kan tidanglam thei 
lo, mahse he kawng hi a tinghet miau si. Khawvel leh Vana hming zawng 
zawnga chungnunber hming ani nachungin, chu aia chunga awm chu a 
awm, A Thu.

Pathian hi a Thu ramri chhungah chauh lo chuan a pelin a che ngailo. 
Sam 138:2 chuan, A Thu chu A Hming chungah a chawi sang a ti. 
Chuvangin, Thu ah hun i hman chuan, thlarau khawvel khawih danglam 
theihna thiltihtheihna i nei ang. A Thu milin tawngtai la, thlarau dan 
chuan Pathian chu A sawi tawh ti turin a nawr che ang.

A Thu la lut la, testimony nen i lo let leh ngei ang.

RINNA THUPUAN
Pathian Thu hi a chungnungin, thil a titheiin, a famkim sa hrim hrim ani. 
A Thu la lut turin thuthlukna ka siam a, ka testimony chu thil chiang sa 
ani. Amen.

CHHIAR BELH TUR
Hebrai 4:12

Ni 365 BIBLE CHHIAR CHHUAH CHO NA
Vawiina i lo chhiar tur: Marka 8:1-10:12

TAWTAWRAWT HNUHNUNG BER

Ningani, October 23

www.goodnewsdailydevotional.com

1 Korinth 15:52 (MIZ)
tawtawrâwt hnuhnûng ber rîk hunah chuan rei lo têah, mit khap kâr 
lovah tihdanglamin kan awm vek tawh ang; tawtawrâwt chu a ri 
dâwn si a; chutichuan, mitthite chu ṭawih thei lova kaihthawhin an 
awm ang a, keini pawh tihdanglamin kan awm tawh ang. 

Biblein “tawtawrawt hnuhnung” a tih chuan a hmain a dang a awm tih a 
chiang ani. Tawtawrawt hnuhnung ber chu mi thianghlim lawrah a ri ang, 
nangpawh i chho hmasaa i tel nan ka tawngtai ani. Mahse ka zawhna 
neih chu, engtikah nge chu tawtawrawt hnuhnungber ri chu a rik dawn?

Unaute u, tawtawrawt ri tamtakin min hual vel ani, a chang phei chuan 
kan lo ngaihthahin kan lo ngaihsak lova. Mi thianghlim lawr chungchang 
kan puan te hi chu tawtawrawt chu ani. Thianten tawngtai tura an tih 
che te, i kawppuiin i nun atanga tute emaw paih tura a tih che te kha, 
tawtawrawt vek an ni asin. Tawtawrawt ri tinte kha uluk takin ngaichang 
la, Lalpan haw tura a lawr thleng chein i hlawhtling ang.

RINNA THUPUAN
Ka thlarau hi a harh thain a hrisel a; ka vela ri awmze nei te ka hlah tawh 
lovang. A sang zawng chauhvin ka thang ang a hnuai zawng ni lovin. 
Amen.

CHHIAR BELH TUR
Amos 6:1

Ni 365 BIBLE CHHIAR CHHUAH CHO NA
Vawiina i lo chhiar tur: Marka 10:13-12:12

NAUPANG THLARAU ANG

Zirtawpni, October 24

www.goodnewsdailydevotional.com

Luka 18:16 (MIZ)
Nimahsela, Isuan anni chu a ko va, “Naupang tête ka hnênah han 
kaltîr ula, hnar suh u; Pathian ram chu hetiang mite ta a ni si a.

Naupang chuan i hrilh apiang a awih mai thin tih i hria em? I bazar tur 
chhuah dawnin thlawhna lem i hawn tur i hrilh chuan, beisei takin an lo 
nghak mai thin. Naupang khawvelah hian rinhlehna hian hmun a chang 
lo; thu tin hi a tak a ngaih ani tawp mai.

Pathian Lalram pawh hi rilru khingbai te tan ani lova naupang rinna ang 
neite, Pathianin a sawi tawh chu ring tlata nghing ve ngailo te tan ani. 
Thlarau thil reng reng hi hriatthiam chiam theih ani lo; awmzia an awm 
lova, rinna an awmtir zawk thin. Vawiin hian rinhlelhna leh ngaihtuahna 
sual te dah bo la, i rinna chuan rah tha a rawn chhuah ngei ang Isua 
hmingin.

RINNA THUPUAN
Ka thlarau leh thinlung chu Pathian malsawmna min vurte lo dawng 
turin an in peih ani. Ringhlel lo leh tim miah lovin, naupang rindan angin 
ka ring ani. Beiseina in ka kal a hnianghnarna nen ka nung ang, Isua 
hmingin! Amen.

CHHIAR BELH TUR
1 Johana 5:14-15

Ni 365 BIBLE CHHIAR CHHUAH CHO NA
Vawiina i lo chhiar tur: Marka 12:13-14:11



27

PATHIAN THUTIAM THA FAMKIM

Inr inni,  October 25

www.goodnewsdailydevotional.com

Ephesi 1:23 (MIZ)
kohhran chu a taksa a ni, engkim engkima tikhattu famkimna chu.

Mi tamtak chu Thuthlung Hlui rilru pu in an la nung a. Pathian thutiamte 
chu lo lang turin thu an la pe chiam thin. Mahse Pathian hian thu min la 
tiam takzet em? Pathian thutiam chungchangah hian ngaihdan chhiar 
sen loh i nei maithei. Mahse keini Thuthlung Thar ringtute tan chuan, 
Isua Krista chauh lo chu thutiam dang a awm tawh lo.

Kristaah chuan malsawmna leh thutiam kan mamawh tur zawng 
zawngte an kim vek ani. Amah chu Pathian famkimna, lei leh van in 
zawmna chu ani. Krista i neih chuan, engkim i nei! Tunah chuan 
Pathianin Kristaa malsawmna a pek tawh zawng zawngte lanchhuahtir 
chu i mawhphurhna ani tawh.

Tawngtai leh, Thu zir leh, kalphung min hrilh te zawm hian, Kristaa 
malsawmna leh thutiam zawng zawngte chu an lo lang chhuak thin ani.

RINNA THUPUAN
Krista keimaha awm chu ka beisei ropuina ani. Amahah chuan, thutiam 
zawng zawngte chu pek ka niin, malsawmna zawng zawng chu tihfamkim 
ani tawh. Thil tha ka tlachham ngai lovang Isua hmingin! Amen.

CHHIAR BELH TUR
Kolossa 1:27

Ni 365 BIBLE CHHIAR CHHUAH CHO NA
Vawiina i lo chhiar tur: Marka 14:12-15:47

CHHUI CHHUAH RUAL LOH 
HAUSAKNA

Pathianni, October 26

www.goodnewsdailydevotional.com

Ephesi 3:8 (MIZ)
Jentail-te hnêna Krista hausakna chhui chhuah rual lohte chanchin 
hril tûr leh, thurûk, chatuan aṭanga Pathian, engkim siamtuah 
inthupa awm enkawlna chu eng nge ni tih mi zawng zawng entîr 
tûrin

Nitin hian khawvel ramte chu lei hausakna inchuhin an indo a. Hunbi 
thar inher chhuak tin maiah thil thar hmuhchhuah an ni thin. Mahse, 
Pathianin khawvela a mawlsawmna dah thenkhat chauh an la chungte 
chu. Bible chuan Krista malsawmna chhui chhuah zawh rual loh, Amaha 
hausakna tawp theilo chu a sawi a. Hei hi kawng tinrenga hmuingilna, i 
hriselna, sum leh pai leh a dangte khawih vek thei a ni.

Isua Krista i neih hian, thlarau lam tihdan chi khat chauh ani lova 
hnianghnarna leh thlamuanna khat nuna in thlakthlengna ani. Pathian 
Thu mila i chak zawng leh duhzawng te chu pek i ni tawh tih ka puang 
e Isua hmingin.

RINNA THUPUAN
Chhandamna tuichhunchhuah atang chuan ka in a engkim mai hi kawng 
nuam zawkah an awm vek ani. Krista hausakna chhui chhuah rual loh 
atang chuan ka mamawh leh duhte chu ka la ani. Pathian thutiam zawng 
zawngte chu Kristaah chuan ka tan ‘Aw’ leh ‘Amen’ an ni.

CHHIAR BELH TUR
2 Petera 1:3

Ni 365 BIBLE CHHIAR CHHUAH CHO NA
Vawiina i lo chhiar tur: Marka 16; Luka 1

MIHRING SATLIAH LO

Thawhtanni, October 27

2 Korinth 5:17 (MIZ)
Chumi avâng chuan tu pawh Kristaa a awm chuan thilsiam thar a lo 
ni a; thil hluite chu a ral ta a; ngai teh u, a lo thar ta.

MIhring dinhmun hi chhiatna leh hlawhchhamna ten an khawih awlsam 
tak mai ani a. Hmelma hmanraw pawimawh tak pawh mihring mai i nih 
leh, tisa leh thisena hrin chauh in hriat nawn tir fo che hi ani. Chu chu i 
pawm veleh he khawvel lal lakah i intu lut a, hneh ni turin i inhawng sa 
ani.

Pathian Thu erawh chuan, Kristaah thil siam thar, mihring satliah ni tawh 
lo i nih thu a sawi. Grik tawng chuan kainos ani a, a awmzia chu tun 
hmaa thil la awm ngailo thar hlak tihna. Nimin lawk emaw darkar khat 
kal ta khan thil i tisual maithei, mahse he thutak hi nangmahah zung kaih 
tir rawh: i mihring hlui a awm tawh lo. Siam thar i ni.

RINNA THUPUAN
Isua Kristaah chuan thil siamthar ka ni! Thlarau Thianghlim thiltihtheihnain 
ka hun kal tawh thalo te chu nawh reh vek an ni. Mihring chaklohna 
leh hlawhchhamna te hian min phuar ve tawh lo. Dinhmun sang zawk 
atangin ka che tawh ani!

CHHIAR BELH TUR
Tah Hla 2:22-23

Ni 365 BIBLE CHHIAR CHHUAH CHO NA
Vawiina i lo chhiar tur: Luka 2-3

I ZAWHNA CHHANNA

Thawhlehni, October 28

www.goodnewsdailydevotional.com

Exodus 14:15 (MIZ)
Tin, Lalpan Mosia hnênah chuan, “Eng vângin nge maw mi auh le? 
Israela thlahte hi kal zêl tûrin hrilh ta che.

Israel fate chuan an manganna nasa ber an tawk a; an hmalamah 
tuipui an hnungah Aigupta ho. Aigupta chhuahsan kha hnehna emaw ti 
hman mahse, hmelma beidawn duhlo zia an hmu tan ta. Zawlnei Mosia 
pawhin chhanna a nghak, mahse Pathian chhanna erawh hriam takin: 
“Engatinge min auh?” tih ani.

Pathian chuan chiang takin, ka hnena rawn au a ngai lo; va let la va 
chingfel rawh. A chhanna chu nangmahah khan a awm vek tawh a ti ani.

Mosia tana a dik ang khan i tan pawh a dik ani: tun hi chhanna beiseia 
Pathian auh hun ani lo. Thlarauva i chanvo te chet chhuah puia i nun 
thlak hun ani zawk. A chinfelna chu nangmahah a awm vek tawh, 
Pathian pawhin i dinhmun thlak thei turin a ti chak tawh che. I ka ang la, 
nunna chu chhuah tir la, hmalam pan rawh!

RINNA THUPUAN
Ka ka chu ziaktu kawlawm inring reng ani. Chinfelna kengtu ka ni. 
Keimah leh ka chhungte ah chuan engkimah chhanna ka puang e Isua 
hmingin! Amen.

CHHIAR BELH TUR
Luka 10:19

Ni 365 BIBLE CHHIAR CHHUAH CHO NA
Vawiina i lo chhiar tur: Luka 4:1-6:26

SATLIAH PIAHLAM

Nil iani,  October 29

www.goodnewsdailydevotional.com

1 Chronicles 4:9-10 (MIZ)
Tin, Jabeza chu a unaute aia mi zahawm a ni a, a nu chuan, 
“Lungngai chunga ka hrin a ni a,” tiin a hmingah Jabeza a ti a ni...

Khawvelin “pangai” an tih hi a awm a, an tehna thil awmdan tur leh 
thlen dan tur sa hi. Thil tha danglam tak a thlen chuan, Guiness Book of 
Records ah an chhinchhiah thin. Jabeza chhungkaw inthlah chhawng 
pawhin “tihdan pangai” ngai put mai an nei: chhuan tina fa hrin satliah. 
Tuman an dingchhuak lo, Jabeza hma chu. Tihdan phung pangaia tih 
loh chu thlangin Pathian chu a ramri zauh sak turin a dil ani. Hemi vang 
hian, Bible chuan hei vang hian, a unaute aia mi zahawm ani a ti.

Vawiin hian tih dan pangai atanga rawn chhuak turin ka fuih duh che. 
I laichin te ang bawkin chhungkaw ngaiah i piang a, mahse i chanvo 
erawh a danglam ani. In chhungkaw zingah i hlawhtlinna chu hlawhtlin 
dan chi hmasa ber ani ang. Isua hmingin Pathianin pangaina kual atang 
khan a khai chhuak che!

RINNA THUPUAN
Mi satliah ka ni lo! Khawvel beisei dan piah hian ka nung ang. Thlarau 
Thianghlim thiltihtheihna chuan, ramhuai ramri kham chu ka thiat vek ani 
Isua hmingin. Amen.

CHHIAR BELH TUR
Daniela 1:20

Ni 365 BIBLE CHHIAR CHHUAH CHO NA
Vawiina i lo chhiar tur: Luka 6:27-8:25

LALRAM HNA

Ningani, October 30

www.goodnewsdailydevotional.com

2 Chronicles 1:10 (MIZ)
Tichuan, hêng mipuiho hmaa lût leh chhuaka ka awm theih nân 
finna leh hriatna mi han pe ang che; i mi heti zozai hi tuin nge 
rorêlsak thei ang le?” a ti a

Mi tamzawk hian an dil chhan avangin Pathian malsawmna an dawn 
thelh thin. Pathian chuan Ama thurel sa te a chawm a, a veng a, a theh 
lar thin. Lirthei thar emaw in thar i dil khan, enge a chhan? I thiante 
hmuhah emaw in khuaa intihtheihpui atan?

Solomona chuan mi te fakna dawn nan ni lovin, Pathian mipuite chunga 
dik taka ro a relna turin finna a dil. A chhan kha a thianghlim a, a dilna 
khan Lalram tan tum anei ani. Chuvang chuan Pathianin a phalsak a a 
pek belh teuh bawk.

Pahtian chuan A Lalram ngaipawimawh thinlung a zawng ani. I tum leh A 
tum a in mil chuan, duhsakna tha mi i dawng ang. I dil len zawng leh tet 
lam ni lovin a chhan kha ani pawimawh. Vawiin atang chuan, i dilna reng 
rengte chu Lalram tan chhan neiin dil la, Ani chuan a pe em em ang che.

RINNA THUPUAN
Chhan leh tum nei sum chu ka hip ani. Keimah leh ka chhunga awm 
zawng zawngte nena Pathian rawngbawl hi ka pian chhan ani Isua 
hmingin. Amen.

CHHIAR BELH TUR
Sam 69:9

Ni 365 BIBLE CHHIAR CHHUAH CHO NA
Vawiina i lo chhiar tur: Luka 8:26-10:16

LAWMMAN LAK NI

Zirtawpni, October 31

www.goodnewsdailydevotional.com

Galatia 6:9 (MIZ)
Tichuan, thil ṭha tih i ning suh ang u; kan inthlahdah loh zawngin a 
hun takah chuan kan seng dâwn si a. 

Pathian rawngbawl hian lawmman a nei. Pulpit atanga thusawi chauh 
hi rawngbawlna ani lo. Thilpek, zaipawla tel, leh engkim Pathian kan 
hmangaih avanga rawng kan bawlna hi a thlawn a awm lo. Pathian Thu 
chuan thiltha tih ninglo turin min chah a, lawmman a awm avangin. A 
chhan chu a ninawm theih vang ani. A then chuan, darkar reiloteah 
lawmman an la tawh dawn tih hre lovin an bansan hma mah mah thin. 
Chutiang chu ni ve suh.

I thinlung zawng zawnga Pathian rawng bawl turin thuthulikna nghet 
siam rawh. Tunah leh hun lo la awm tura i lawmman chu thil chiang sa 
ani. Chona i hmachhawnin beidawng mai suh, i lawmman lak ni a hnai 
e. I lawmman chu tunah ani tih ka tawngtaiin ka puang e, Isua hmingin.

RINNA THUPUAN
Ka thinlung chu ka zawh ngei tur kawngah a awm tawh; ka thinlung 
zawng zawngin Pathian rawng ka bawl zel ang. Tun hi ka lawmman lak 
hun chu ani Isua hmingin. Amen.

CHHIAR BELH TUR
Rom 2:6

Ni 365 BIBLE CHHIAR CHHUAH CHO NA
Vawiina i lo chhiar tur: Luka 10:17-12:12

PATHIAN KHAWNGAIHNA, 
A THLAWN A NI

Inr inni,  November 1 

www.goodnewsdailydevotional.com

Ephesi 3:7 (MIZ)
A thiltihtheihna thawhzia anga a thlâwna pêk Pathian khawngaihna 
chu mi pêk angzia zêlin, chu Chanchin Ṭha rawngbâwltua siam ka 
ni.

Khawngaihna hi Pathian atanga phuloh duhsakna ani a, hlawhchhuah 
ani lo. Ephesi 2:8-9 chuan khawngaihnaa chhandam kan ni, thiltih vang 
ani lo (kan hlawh ani lo), mahse Krista hnathawh zawh tawh vang ani a ti. 
Khawngaihna chuan Pathian hmangaihna chu kan thiltiha innghat ani lo 
tih min hriattir. Kan hlawhchhamna atanga min kai in, Pathian thiltumah 
chuan min phun nghet leh thin. Pathian khawngaihna chuan kan hun kal 
tawh min ngaidamin, kan tun hunah min tichak a, kan hmalam hun min 
tih him sak thin.

Khawngaihna hi kan hlawhchhuak lo, kan dawng ani. Pathian 
khawngaihna kan puan hian, mualphona laka zalen in fel taka nung tura 
tih chakin kan awm thin. Pathian khawngaihna chuan sual tura phalna 
min pe lova; sual hneh tura thiltihtheihnaa thuama awmna ani. Nitin hi 
khawngaihnaa kal tura hun thar tha ani. Pathian khawngaihna chu fak 
rawh; A hmangaihna lantirna ani si a.

RINNA THUPUAN
Krista hnathawh zawh tawnh kal tlanga ka hnena Pathian khawngaihna 
pek chu ka pawm ani. Pathian khawngaihnaa hliahkhuh ka ni. Engpawh 
ti ila, hnehna ka chang zel! Halleluiah!

CHHIAR BELH TUR
2 Korinth 3:5

Ni 365 BIBLE CHHIAR CHHUAH CHO NA
Vawiina i lo chhiar tur: Luka 12:13-14:11 

PATHIANIN RINAWMNA 
A RUL LET THIN

Pathianni, November 2 

www.goodnewsdailydevotional.com

Ephesi 6:10 (MIZ)
A tâwp berah chuan, Lalpaah leh a chakna thahruiah chuan 
thiltihtheihna neiin lo awm rawh u.

Pathianin rinawmna a theihnghilh ngai lo. (Hebrai 6:10) chuan Pathian 
chu mi fel lo ani lo tih min hrilh; I thiltihte leh A hnena hmangaihna i lantir 
te a theihnghilh lovang. Midangin i thiltih an en kan pawhin, Pathian 
chuan i rinawmna kha a hmu reng thin.

Rinawmna tih chu Pathian thiltum te lo tum pui tlat hi ani, harsa thin mah 
se. Thlemna leh chona kara rinawmna chuan midangte chunga awm 
tura chawisanna a thlen thin. RInawmna hi fakna dawn lam ringawt 
ani lo, nghet taka din tlat a, beidawn lohva, midangte fakna dawn loh 
lai pawha thuawih tlat te hi ani. Pathian Lalramah erawh, hengte hian 
chawisanna tawp theilo a thlen thung.

Galatia 6:9 chuan, “Thil tha tih i ning suh ang u, a hun takah kan seng 
dawn si a” tiin min hrilh. I lawmman chu i hmu nghal vut vut kherlo 
maithei, mahse i hmu dawn tih hi thil chiang ani. Vanramin a en reng che. 
Kawng dik zawh tlat rawh. Pathian hun ruat chu ring la. Lalpaa i hah man 
chu a thlawn lovang.

RINNA THUPUAN
Kawng dik chu ka zawh tlat zel dawn. Ka thilmak a rawn thlen hma 
loh chu hmalam panin ka bei zel ang. Ka beidawngin ka tlawm lovang. 
Hnehtu, hnehtu aia ropui ka ni Isua hmingin! Amen.

CHHIAR BELH TUR
Rom 2:7

Ni 365 BIBLE CHHIAR CHHUAH CHO NA
Vawiina i lo chhiar tur: Luka 14:12-16:31

ROREL TURA PATHIAN ANPUIA SIAM

Thawhtanni, November 3 

www.goodnewsdailydevotional.com

Joba 33:4 (MIZ)
Pathian thlarau chuan mi siam a, Engkimtitheia thaw chuan nunna 
mi pe.

A tir atang khan Pathianin mihring hi chhan nei leh thiltihtheihnain a siam 
ani. (Gen. 1:26) chuan, “Kan anpuiin mihring siam ila....ro an rel ang: tiin 
a sawi a. Pathian anpuia siam nih hi rorel tura siam nihna ani.

Keimahniah Pathian anga A mizia, finna, themthiamna, thuneihna leh 
felna awmte anni. Tlawm tur ni lovin hnehtu ni turin min siam ani. Mihring 
tana Pathianin a lo ruahman lawk chu awptu nih ani a, a la danglam 
lo tunah pawh. Chuvangin, thianghlim taka enkawltu leh kaihruaitu 
chungnung ni rawh.

Mirhing tlakna khan Pathian an na lai kha a nawt reh lova, a tibuai mai 
zawk ani. Mahse Kristaah chuan, ngaiawh tir kan niin, kan thuneihna 
pawh pek let kan ni (Rom 5:17). Hlau leh hlawhchham emaw nep taka 
nung tura siam i ni lo. Dingchhuak a, siamtha a, kaihruai a, khawvel 
kalhmang tidanglam tura siam i ni. I nihna diktak ang hian nung chhuak 
rawh. Vanram thlawpna nen thuthlukna siam rawh. Pathian Thlarau 
nangmaha awm khan awptu i nihna ah chuan a hlangkai tawh che.

RINNA THUPUAN
Lal anpuia siam ka ni. Lal angin ka nung a, fing takin ro ka rel a, ka pian 
chhan chu ka tih zel bakah khawngaihna nen mi te ka khawih thin Isua 
hmingin! Amen.

CHHIAR BELH TUR
Sam 104:30

Ni 365 BIBLE CHHIAR CHHUAH CHO NA
Vawiina i lo chhiar tur: Lukab 17:1-19:27

PATHIAN CHU HMANGAIHNA ANI, 
KAN ENTAWN TUR

Thawhlehni, November 4 

www.goodnewsdailydevotional.com

Johana 15:13 (MIZ)
Mihringin a ṭhian aia a nun a paih aliama hmangaihna nasa zâwk tu 
mân an nei lo.

Pathian hian hmangaihna a lantir satliah lova Amah hi hmangaihna ani 
tih hi i rilruah vawng tlat rawh. (1 Johana 4:8) ah chuan, “Hmangaih lo 
chuan Pathian a hrelo, Pathian chu hmangaihna ani” a ti. A nihna zawng 
zawng hi hmangaihna ani, mihringte thinlunga vei dan emaw lainatna 
tawngchham ang ni lovin. Kraws ah khan Pathian chuan hmangaihna 
ropui ber chu thiltih in a lantir a; mi sual kan la nih mek laiin, Krista chu 
kan aiin a thi ani (Rom 5:8).
Hmangaihna thianghlim ber chuan huatna chungah min awmtir thin. 
Huatna chuan a thendarh a, hmangaihna chuan a suihkhawm. Huatna 
in a tichhia a, hmangaihna in a siamtha. Pathian hmangaihna chuan 
thinlung thim ber chhun engin hliam thuk ber a tidam thei. Hmangaihna 
kawng kan zawh tlat hian, Ama hmel kan lantir thin. (1 Johana 4:20) a 
kan hmuh angin midang haw si in Pathian kan hmangaih angin kan sawi 
thei lo; hmangaihna hi rinna lanchhuahna ani.
Kum tawp kan hnaih zel lai hian, harsa mahse Pathian hmangaihna chu 
nangmaha luang tlang turin thuthlukna siam rawh.

RINNA THUPUAN
Ka vela huatna leng vel aiin keimaha Pathian hmangaihna hi a chak 
zawk. Pathian hmangaihnaah chuan ka inphun nghet a, englai pawhin 
huatna chu ka hneh zel ani Isua hmingin. Lalpa fakin awm rawh se. 
Amen.

CHHIAR BELH TUR
Isaia 53:10

Ni 365 BIBLE CHHIAR CHHUAH CHO NA
Vawiina i lo chhiar tur: Luka 19:28-21:9

CHHAN NEIA SIAM

Nil iani,  November 5 

www.goodnewsdailydevotional.com

Philippi 2:13 (MIZ)
ama lâwm zâwng atâna tih tum tûr leh bei tûra nangmahnia thawktu 
chu Pathian a ni si a.

Tihpalh thila piang i ni lo; Pathianin a duhtaka a siam i ni. I nun a duang 
lawk a, chak zawng te neih tir chein, i thuthlukna te a venpui che a, 
harsatna karah a tinghet tlat che ani.

Pathian thiltum hi thuhruk ani lo; Amah nena lendun leh, A duhdan 
ngaichanga tawngtai te, a Thu chhiar te leh A aw lo zawmin A duhdan 
chu hmuhtirin kan awm thin. Mosia chuan thlalerah a kohna leh pian 
chhan a hmuchhuak a, Estheri chuan lal in atangin, Davida chuan 
indona hmunah. Khawiah pawh awm la, Pathian chuan i pian chhan a 
hriattir thei che. I siam chawp a ngai lo, tlawm phawt la i hmu mai ang.

Krista Isuaah chuan i tana lo ruat lawk thiltha ti tura siam i ni (Ephesi 
2:10). I hlawhchhamna leh tlukna te ai khan Lalpan a siam chhan che hi 
a lian zawk. I kalsualna zawng zawng a ti dam che in engkim i tana tha 
turin a siamthat sak che. Khaidiat Tichattu kumah hian he thutak hi lo 
man ngei rawh. 

RINNA THUPUAN
Chhan nei a siam ka ni, ka nun hi Pathianin a duang lawk vek a, keimaha 
A bul lo tan tawh hi A ti hlawhtling ang tun Khaidiat Tichattu kumah hian, 
Isua hmingin. Amen.

CHHIAR BELH TUR
Rom 8:28

Ni 365 BIBLE CHHIAR CHHUAH CHO NA
Vawiina i lo chhiar tur: Luka 21:10-22:46

MAICHAM PATHIAN NENA 
IN TAWHNA HMUN

Ningani, November 6 

www.goodnewsdailydevotional.com

1Samuela 7:12 (MIZ)
Chutichuan, Samuela chuan lung a la a, Mizpe leh Sen inkârah 
chuan a phun a. “Hei leh chen hi Lalpan min pui a ni,” tiin, a hmingah 
chuan Ebenezer a vuah a.

Thlarau maicham te hi Van leh Lei inthawhna hmun, mihring Pathian 
a pawlna hmun ani. Pathian Thuah chuan, maicham chu thlarau lam 
atanga tlawhna dawnna hun emaw hmun chhinchhiahna ani thin. Lang 
thei thil ai mahin, thlarau lam thil hlanna entirna an ni. Tun hunah chuan 
tawngtaina te, chawimawina te, chawnghei te leh tlawmna hmangin 
thlarau maicham kan din tawh zawk a, Pathian chenchilhna nung kan 
sawm lut thin.

Maicham te chu Pathian thutiamte leh chenchilhna hriat reng nana 
hman an ni thin. Kan in, thinlung leh thiltihah te kan din chuan, 
Pathian chenchilhna leh hruaina dawng turin hmun kan siam tihna ani. 
Hriatrengna angin kan tan an awm a, kan rinna leh thlarau chakna te an 
ti thar thin. Tawngtaina hmun, chibai bukna hun bik leh nitin tlawmna 
nen maicham din la, i nun, in nupa inkar leh sum leh paiah te Pathian 
thiltihtheihna langchhuak chu lo en rawh le.

RINNA THUPUAN
Khaidiat Tichattu kumah hian ka maicham chu ka tan a tawng ang. 
Maichamah chuan Pathianin thiltihtheihna leh, thlamuanna leh chhan 
neiin min tuai thar ang. Lalpa fakin awm rawh se. Amen.

CHHIAR BELH TUR
Josua 4:7

Ni 365 BIBLE CHHIAR CHHUAH CHO NA
Vawiina i lo chhiar tur: Luka 22:47-24:23



40

RINNAIN PATHIAN A TILAWM

Zirtawpni, November 7

www.goodnewsdailydevotional.com

Genesis 15:6 (MIZ)
Tin, ani (Abrama) chuan Lalpa chu a ring a; tichuan, ani chuan chu 
chu a felnaah a ruat ta a.

Rinna hi Pathian nena kan inlaichinna bulthut ani. (Hebrai 11:6) chuan, 
“Rinna lovin Pathian lawmzawng mi nihrual ani lo” tih min hrilh. Rinna 
chu  pawm dan piahlam ani a, innghah burna, rintawkna leh A duhdan 
laka tlawmna ani. Rilru phurna leh thil tihin Pathian a ti che ngailo rinna 
chauh lo chuan. Chianlohna leh buaina karah pawh Pathian kan rin 
tlat hian, A thinlungah lawmna kan thlen thin. Rinna chuan Pathian a 
chawimawi a chhan chu A mizia pawmna anih avangin. “A tawp dan tur 
hrelo mah ila, Lalpa ka ring che” a ti tlat ani rinna chuan.

Rinna chuan thilmak tan kawng a hawng thin. Isua pawhin hmun 
tamtakah, “I rinna i dampui” tiin a sawi. Famkimna a beisei lo, rinna 
chauh a duhtawk. Rinna hi a mit a del lo, Pathian rinawmnaah zung 
a kai ani. A thil lo tih tawh te hre reng la, chu chuan i hmalam hun 
atan rintawkna pe che rawh se. Rinna thlai chi i tuh emaw, damna dil 
in i tawngtai emaw, kai sanna i dil anih pawhin, rinna chuan Pathian a 
chawimawi a, Pathian pawhin rinna a chawimawi thin.

RINNA THUPUAN
Pathian Thu chu ka puang a, A thutiamte ka ring a, A hun ruat chu ka 
ring ani. Pathian ropui tak ka ring ani. Amah ti lawm turin ka nung a, 
chuvangin, rinnain ka nung ani. Halleluiah! Amen.

CHHIAR BELH TUR
Rom 4:3

Ni 365 BIBLE CHHIAR CHHUAH CHO NA
Vawiina i lo chhiar tur: Luka 24:24-53; Johana 1:1-2:11

JEHOVAH RAPHA

Inr inni,  November 8 

www.goodnewsdailydevotional.com

Sam 103:3 (MIZ)
Ani chuan i khawlohna zawng zawng a ngaidam ṭhîn a; I natna 
zawng zawng a tidam ṭhîn a;

Pathian hmingte zinga thlamuanpui awm ber pakhat chu Jehova Rapha, 
“TIdamtu Lalpa” tih hi ani. Damna hi Pathian thil tih thin ani ngawt lova, 
A nihna ani. Pathian tihdamna hi tisa ah chauh a tawp lo, thinlung keh 
chhia thlengin a tidam thin a (Sam 147:3), rilru thlamuanna siamtha a 
(Isaia 26:3) ngaihdamna hmangin thlarau na a tidam bawk thin. Hnamte 
thlengin a tidam thin. A tihdamna chu a awlsamin, a tluantling a, thlarau, 
rilru leh taksa pum tan a awm ani.
Isua kraws hi damna chhinchhiahna pui ber ani. (Isaia 53:5) chuan, 
“Amah vuakna vualteah chuan tihdamin kan awm” tiin min hrilh a. 
Damna famkim kan neih theih nan Isua khan kan natna leh damlohna 
te alo phur ani. Damna chu chawpchilh tak emaw muang chang pawhin 
a thleng thei, mahse hmangaihna leh khawngaihna khalh kal ani thin. A 
chang chuan chhungril lamah hmuh theih loh tein a thleng a, a ropui lo 
chuang lo.
Khaidiat Tichattu kum tawp lam kan hman mek lai hian, Jehova Rapha 
chu ring rawh. A Thu chu puangin rinnain ding rawh, rinna awmna 
apiangah damna chu a luang lut si a.

RINNA THUPUAN
Hriselna tha ka nei; Jehova Rapha tihdamna thiltihtheihna chuan 
ka engkim mai hi tun atanga chatuanin a luah khat ani. Chuvangin, 
damlohna chu ka lak ata hla takah a awm Isua hmingin. Amen!

CHHIAR BELH TUR
Genesis 15:26

Ni 365 BIBLE CHHIAR CHHUAH CHO NA
Vawiina i lo chhiar tur: Johana 2:12-4:38

PATHIAN THINLUNG LANTIR 
TU THILPEK

Pathianni, November 9 

www.goodnewsdailydevotional.com

Hagaia 2:8 (MIZ)
Tangkarua hi ka ta a ni a, rangkachak hi ka ta a ni,’ tih hi 
Sipaihote Lalpa thuchhuak a ni.

Thilpek hi Pathian mizia ani. Pathian Thu chuan, “Pathianin khawvel a 
hmangaih em em a, a fapa mal neihchhuh a pe” (Johana 3:16) a ti a. 
Pathianin keini min enkawlna bulthut hi a thinlung thil phal em em hi ani. 
Keini pawhin kan hun emaw, theihna emaw, kan thil neihte kan pekin, A 
mizia kan lantirin A hmangaihna leh chhandamna hna kan lo thawhpui 
ani.
Lal Davida khan he thutak hi a hria a, ...”Engkim hi nangmah atanga 
kan neih ani a, i kut atanga kan dawn kan lo pe let mai chauh ani” (1 
Chronicles 29:14) a ti. He ngaihdan hian kan rilru chu neitu nihna atanga 
enkawltu nihnaah a thlak dawrh ani.

Thilpek pek hian Pathian thiltum milin kan thinlung a herh mil a, Pathiana 
kan innghahna a ti thuk a, kan thinlung awmna a tilang bawk thin 
(Matthaia 6:21). Kohhranah, rawngbawlna hnaah emaw rethei hnena 
kan pek hian kan nun, khawtlang leh ram a siamtha ani. Kohhran pawh 
lawm taka pe te zarah a kal zel ani. Thilpek hi lawm taka i thiltih thin lo 
ni teh se.

RINNA THUPUAN
Ka thilpek hi Pathian ka rinna a taka lanchhuahna ani. Ka thilpek hian 
Pathian a chawimawi a, midang a tanpuiin, ka pawm lam leh chhung 
lamah min thlak ani! Lalram tana petu rinawm ka ni! Lalpa fakin awm 
rawh se! Amen.

CHHIAR BELH TUR
Sam 24:1

Ni 365 BIBLE CHHIAR CHHUAH CHO NA
Vawiina i lo chhiar tur: Johana 4:39-6:51

BANG LOVA TAWNGTAI THILTIH 
THEIHNA

Thawhtanni, November 10 

www.goodnewsdailydevotional.com

Rom 12:12 (MIZ)
beiseina kawngah chuan lâwm ula; hrehawm tuarna kawngah chuan 
chhel ula, ṭawngṭaina kawngah chuan ṭawngṭai fan fan ula;

“Diabola” tih hi Satana hming ni lovin a hna sawina ani tih ka sawi fo. A 
inhawn hma chu beidawng lova bei ngat ngat thin saiwna ani. Chu chu 
ani dawhtheihna chu. Chutiang bawkin, bang lova tawngtai chuan Pathian 
thutiamte a rinna nghing lo a entir. Isua Krista khan hmeithai beidawng duh 
lo kha bang lova kan tawngtai na turin min hrilh ani (Luka 18:1)

Bang lova tawngtai hi sawi ngai sawi tlut tlut lam ani lo; kan beiseina 
Pathiana nghah hi ani. I dilna chu a hre nghal reng mahse dawhtheihna 
kha i mizia siamthat sak nan che leh Amaha i rinna tih thuk lehzual nan a 
hmang thin.

Bang lova kan tawngtai hian, kan thlarau tihrawl tihchakin a awm thin. Kan 
thil ngaihtuah te chu chatuan thilah a insawn a, tawngtaina pawh chhanna 
hmuhna mai ni tawh lovin Pa nena inpawlna ah a chang thin.

Paula chuan, “Englai pawhin tawngtai” turin min ti a (1 Thessolonika 5:17). 
Bang lova tawngtaina hian tawrhchhelna a siam a, inpawlna ti thukin, A 
hunbi ruat hriatthiamna min pe thin. Bang lova i tawngtaina chu i testimony 
lo ni rawh se.

RINNA THUPUAN
Pathian a ngawih hian A awmlo emaw ka ti tawh lovang. Ka tawngtai zel 
ang. A duhdan nena in milin ka tawngtai ang. Khaidiat Tichattu kumah hian 
ka thilmak duh chu ka hmu ngei ang, Lalpa fakin awm rawh se. Halleluiah!

CHHIAR BELH TUR
Kolossa 4:2

Ni 365 BIBLE CHHIAR CHHUAH CHO NA
Vawiina i lo chhiar tur: Johana 6:52-8:20

THLARAU BO MAN HMANHMAWH 
NGAI

Thawhlehni, November 11 

www.goodnewsdailydevotional.com

2 Korinth 6:2 (MIZ)
Hun lâwmawmah ka ngaithla che a, Chhandamna nîah ka ṭanpui 
che,

Thlarau bo man hi Pathian thinlung laimu ani. Isua kha mi bo te zawnga 
chhandam turin a lo kal a (Johana 19:10), chumi chhunzawm tur chuan 
tih kan ni. Hun tin hi a hlu a, thlarau tin hi an pawimawh vek. Johana 9:4 
ah chuan Isuan, “Chhun anih lai hian min tirtu hna kan thawk tur ani” a ti 
a. Miin a hun neih zat kan hriat loh avangin, chumi hnena Krista chanchin 
hrilhna hun chu kan bawhpelh thei. Hun hi a rei lova, remchanna hian 
chatuan a daih dawn lo, chuvangin kan hmanhmawh a ngai!

Thlarau bo man hi thuhriltu hna chauh ani lo. Ringtu tawh phawt chu 
hriatpuitu kan ni (TIrhkohte 1:8). Kan hnathawhnaah emaw, inah emaw, 
kawng sirah pawh, ChanchinTha thu hi keng reng rawh. I mi tawh tinte 
tan khan Isua an tawhna remchang i ni thei. Chhanna zawng zawng neih 
vek lam ani lo, Isua hnathawh zawh tawh kha hriattir mai rawh. Rinnaa i 
ka i an khan, Thlarau Thianghlim chuan i thute chu a rawn ti nung ang. 
Chuvangin, Isua chanchin sawi rawh!

RINNA THUPUAN
Ka khawmuang tawh lovang, ka thuawihna in Vanram a tilawm tih ka 
hriat tawh avangin. Vawiin atang hian, thlarau bo man hi ka hna puiah ka 
nei tawh ang Isua hmingin! Amen.

CHHIAR BELH TUR
Isaia 55:6

Ni 365 BIBLE CHHIAR CHHUAH CHO NA
Vawiina i lo chhiar tur: Johana 8:21-10:18

INPAWLNA THUK AVANGA PATHIAN 
TAWNNA

Nil iani,  November 12

www.goodnewsdailydevotional.com

Kolossa 3:10 (MIZ)
mihring thar chuan in inthuam tawh si a, chu mihring thar chu hriat 
famkimna nei tûrin, a siamtu anpui anga siam tharin a awm mêk a ni

Pathian hriatchianna tak tak chu A chanchin hriat ni lovin Amah hriat 
leh pawlna thuk atangin ani. (Jakoba 4:8) chuan, “Pathian hnaih rawh u, 
tichuan Aniin a hnaih ang che u” a ti a. Pathian hian sakhuana ni lovin 
inlaichinna ani a zawn ni. Davida khan hei hi a hrehtiam a. Malsawmna 
chauh ni lovin A anpuia siamtu nena inpawhna a duuh ani.

Inpawlna thukah chuan Pathian hmangaihna, thlamuanna leh kaihhruaina 
kan chang thin. A phun ri kan hria a, A thinlung ka hrethiam a, A Thlarau 
rualin ke kan pen thin. Hei hi mi tlemte tan ani lo, Amah zawngtu apiang 
tan ani. Isua khan mahni puala Pathian pawlna thiltihthiehna a hriat 
chian avangin tawngtai turin a inla hrang fo (Luka 5:16). I pawlna a thuk 
poh leh i nihna leh tumah i chak ang.

Khawvel pum siamtu hian nitin lendun pui che a duh. Hnaih la tichuan 
i nunah, chhungkuaah leh inlaichinnaah te A chenchilhna i chang ang.

RINNA THUPUAN
Sakhuana satliahah ka lungawi lovang. Ka Pa pawl turin tan ka la zel 
ani. Tawngtai, fakna leh A Thu ngaihtuahna te chu ka ngaipawimawh ani 
Isua hmingin. Amen.

CHHIAR BELH TUR
Ephesi 4:22-24

Ni 365 BIBLE CHHIAR CHHUAH CHO NA
Vawiina i lo chhiar tur: Johana 10:19-12:11

DANGLAM NGAILO LEH RINTLAK 
PATHIAN THU

Ningani, November 13 

www.goodnewsdailydevotional.com

Isaia 40:8 (MIZ)
Hlobet chu a vuai a, a pâr chu a chuai ṭhîn; kan Pathian thu erawh 
chu chatuanin a awm reng ang,

Kan khawvel danglam reng leh nghet lo takah hian, Pathian Thu chu 
a nghetin a danglam ve ngai lo.  A Thu i rin chuan i nun chu chatuan 
lungpui nghet chhe thei lovah i nghat tihna ani.

Hringnun hi rinhlehawma a awm chuan, Pathian thutiamte chuan rinna 
an siam thin. (Numbers 23:19) chuan, “Pathian chu mihringte anga dawt 
hmang ani lo...A sawi chu A ti lo ang em ni? A thutiam tawh chu a hlen 
lovang em ni?” a ti a. Pathian atanga chhuak thute reng reng chu an 
thianghlim a, an tak a, an rintlak vek ani.

Bible hi hun kal tawh ziahna bu ani lo; a nunga thil a ti thei ani (Hebrai 
4:12). Kan chhiar a kan ngaihtuah hian, kan rinna chu tihchakin a awm 
a, kan rilru siamthar a awmin, kan thinlungah thlamuanna a thlen thin. 
Pathian Thu rinna hian kan mizia chu A thutak milin a her rem thin. Chu 
chuan buaina karah muanna leh manganna karah hriat fiahna a thlen 
thin. A zirtir dan anga kan awm chuan, A rinawm zia kan hmu ngei ngei 
thin.

RINNA THUPUAN
Hringnun thlipui nasa tak hmachhawn mah ila, Pathian Thu chu ka 
tan inhumhimna kulhpui ani. A chungah ka nun ka nghat a, ka ring a, 
chuvangin, ka puang zel a, engtikah mah ka nghing lovang Isua hmingin! 
Amen.

CHHIAR BELH TUR
Isaia 55:11

Ni 365 BIBLE CHHIAR CHHUAH CHO NA
Vawiina i lo chhiar tur: Johana 12:12-14:11

CHIBAI BUKNA HI HMANGAIHNA 
LANTIRNA

Zirtawpni, November 14 

www.goodnewsdailydevotional.com

Sam 150:6 (MIZ)
Engkim, thaw thei tawh phawt chuan Lalpa chu fak rawh se. 
Lalpa chu fak rawh u.

Chibai bukna hi Pathian ropuina leh thatna kan thinlungin a lo chhanletna 
ani. Chibai bukna diktak chu Pathian hriatchianna in thinlung a khawih 
chet atanga lo chhuak ani. Hla satliah emaw Chawlhnia tih thin thil 
chauh ni lovin chat lak lova hmangaihna leh zah taka biakna ani. Chibai 
bukna hi nunphung pangai ani! Nang leh i chhungte tan pawh lo ni tawh 
rawh se.

Chibai bukna hian Pathian min hnaih tirin Pathian pawh keimahni 
lamah a hip thin. Chu inhnaih tawnna ah chuan chakna, thlamuann leh 
hlimna a awm ani. Chibai bukna hian kan buaina leh harsatna atangin 
min Chawmtu Pa ropuina ah kan ngaihtuahna a thlak a. Hring hriatnaa 
hriat theihin Pathian chenchilhna a thlentir thin. Chibai kan buk hian, 
Pathianin kan nun kawng tinrenga ro a relna turin lalthuhphah kan siam 
sak thin.

Khaidiat Tichattu kumah hian i thiltih tinreng te chu chibai bukna lo ni 
vek rawh se. Aman a phu ani, Chawlhniah chauh ni lo, nitin mai hian!

RINNA THUPUAN
Ka Lal chu chibai ka buk ang. Hlain emaw, thiltihin emaw, thilpekin 
emaw, tawngtai pawhin, ka chibai bukna hian Vanram a khawih ani. 
Halleluiah!

CHHIAR BELH TUR
Sam 34:1; Isaia 43:21

Ni 365 BIBLE CHHIAR CHHUAH CHO NA
Vawiina i lo chhiar tur: Johana 14:12-17:13

KRISTA A LO KAL LEH NGEI DAWN

Inr inni,  November 15 

www.goodnewsdailydevotional.com

Thupuan 22:12 (MIZ)
Ngai teh, ka lo kal thuai dâwn e; mi tin an thiltih ang zêla pêk tûrin 
ka lâwmman ka hnênah a awm

Mi thianghlim lawr hi ka sawi fo thin a chhan chu Krista lo kal leh hi 
thutiam chiang tak anih avangin. Tirhkohte 11:1 chuanin, “He Isua, 
vana chho ta hi, a rawn let leh dawn” tiin min hrilh a. A rawn kal leh 
chungchanga zawhna hi ange em  ni lovin engtikah nge tih zawk ani. 
Isua khan a ziritirte hnenah “Ka lo kal leh anga Ka hnenah ka la ang che 
u” (Johana 14:3) tiin a sawi bawk. He khawvel buainaa khatah hian he 
thutiam hian min va thlamuan tak em.

A mi te tan chuan Isua lo kal lehna hi hlauh tur a awm lova, kan beisei em 
em zawk ani. A rawn kal lehna chuan lawmman, siamthatna leh rorelna 
dik a rawn thlen dawn si a. Diklo zawng zawng siamthat anni anga, 
Amah ringtute chuan ropuinaah ro an rel ang. Chumi hma zawng chu, 
ngaihven chungin kan rinawm reng angai. Matthaia 23:44 chuan inring 
reng turin min ti ani.

Lal chu a lo kal leh mek e. A rawn lan hunah i rinawmna rawn hmu mawlh 
rawh se.

RINNA THUPUAN
Ka nitin nun hi chatuan hun ngaihtuah chungin ka hmang ang. Ka 
duhthlanna te, ngaihtuahna leh thiltihte chuan inring renga ka awmzia 
an ti lang ang, Isua a lo kal leh dawn tih ka hre si a! Halleluiah!

CHHIAR BELH TUR
Rom 2:6

Ni 365 BIBLE CHHIAR CHHUAH CHO NA
Vawiina i lo chhiar tur: Johana 17:14-19:42

INPAWHNA THA IN RINNA 
A THAN TIR

Pathianni, November 16 

www.goodnewsdailydevotional.com

1 Thessolonika 5:11 (MIZ)
Chuvângin, infuih tawnin, intisâwt tawn ṭheuh rawh u, in tih rêng 
ṭhin ang hian.

Inkhawm hi tihdan phung satliah ani lo; kan rinna than theih nana thlarau 
lama mahni inthununna ani. Rom 10:17 chuan, “Rinna chu hriatna 
avangin a lo awm a, hriatna chu Pathian Thu avangin” tiin min hrilh a. 
Inkhawm tinah hian zirtirna thar Kristaa kan rinna min tichak a thantir tur 
kan dawng thin ani. Biakin chu Pathianion min biakna, tihdamna leh min 
thuamna hmun ani. Malin kan awm lo tih hriatnawn tirin kan awm thinna 
ani. Hebrai 10:25 chuan “Inkawm bansan lovin....ni chu a hnai telh telha 
in hriatin infuih tawn nasa lehzual rawh u” min ti ani.

Pathian Thu hriat ngunna hian hun harsaah min dinngheh tir thin. Kan 
thuchah ngaihthlak, kan testimony ngaihthlak te leh tawngtai rualna 
te hian thlarau leh rilruah min tichak thin. Inkhawm hian thutakah min 
tinghet a, Pathian thutiamte min hriattirin felna kawnga thang turin 
min pui thin. Rinna hi mal tlatin a thang hrisel ngai lo, awmhona leh 
inpawhnaah a thang tha ber thin.

Pathian chenchilhna leh thlarau lam thannah insawrbing la, inkhawm 
rawh.

RINNA THUPUAN
Inkhawm hi ka nuna sawibuai theihloh thil pawimawh ani. Pathian 
thiltihthiehna chungnung chang tura beisei leh inring rengin biakin ka 
pan thin Isua hmingin. Amen.

CHHIAR BELH TUR
Hebrai 3:13

Ni 365 BIBLE CHHIAR CHHUAH CHO NA
Vawiina i lo chhiar tur: Johana 20-21; Tirhkohte 1:1-2:13

INTHAWINA CHHINCHHIAHNA

Thawhtanni, November 17 

www.goodnewsdailydevotional.com

1 Petera 2:5 (MIZ)
nangni pawh lung nungte angin thlarau lam ina rem chhohvin in 
awm, Isua Krista zâra Pathian lâwm zâwng thlarau lam inthawina 
hlân tûrin puithiam thianghlimho in lo nih nân.

Thlarau maicham chuan thil hlan a entir a, Pathian hnena thil hlu tak 
hlanna hmun chu. Thuthlung Hlui hunlai chuan maicham chu halral thil 
hlanna atan siam niin chibai bukna, simna leh inpekna entirna ani thin. 
Vawiin hian, inthawina nung ni tura koh kan ni (Rom 12:1)

I chibai bikna, lawmna leh Pathian thiltum tihlawhtling zawnga hun i 
hmanna khan A thinlung a ti che a, Pathian chhanna chantir thei che 
maichamah a chang thin. I nawmsakna, induh tawk ve na, hun leh neih 
te hlanna hian kan rinzia leh zah zia a entir a. Lal Davida chuan, “engmah 
inseng so lovin Lalpa hnenah thil hlante ka hlan tawp lovang” a ti a. 
Maicham diktak chuan chhan nei tha inhlanna a phut ani.

Kan nitin thuawihna, ngaihdam kan thlanna, rawngbawlna emaw 
thilpekte pawh hi inthawina rimtui an ni. Kan tisa them chu maichamah 
chuan kan hlan thin. Chung thiltih tinte chuan, “Ka thu ni lovin, I thu ang 
chuan ni zawk rawh se” tiin a au ani.

RINNA THUPUAN
Inthawina nung ni turin ka nun ka hmang ang, Vanram meialh te chu 
ka ruh chhungah hian an awm dawn tih ka hria. Pathian hnena ka thil 
hlante hi malsawmna leh hlawhtlinna in a ranw let ang. Lalpa fakin awm 
rawh se. Amen

CHHIAR BELH TUR
1 Korinth 3:16-17

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 2:14-4:37

RINNA IN HLAUHNA A HNEH

Thawhlehni, November 18 

www.goodnewsdailydevotional.com

Philippi 4:13 (MIZ)
Min tichaktu Kristaah chuan engkim ka ti thei.

Hlauhna hi mihring thil ani a, rinna erawh thlarau thil. Hlauhna chuan 
a ti zeng a, rinna chuan a khalh kal. Hringnun buaina ah hian, hlauhna 
ngaihsak lo ni lovin, kan harsatna aia Pathian kan rin zawk hian, rinna 
kan thlang tihna ani. (Isaia 41:10) chuan, “Hlau suh u, in hnenah ka awm 
e....ka tichak ang che u a ka tanpui ang che u” tiin a sawi a. Rinna chuan 
Pathian chu a awm reng a, thil a titheiin a, a ti bawk ang tih a ring ani.

Davida chuan Goliatha kha rinnain a hmachhawn a. Midang an hlauha 
an khurh laiin, Davida chuan a ring tlat. Isua chuan, “Hlau suh u, min 
ring rawh u” tiin a sawi fo thin. Rinna chu Pathian thutiamteah a innghah 
tlat avangin hlauhna a tireh thin. Hlauhna chuan, “Ta se?” a ti a, Rinna 
chuan, “Pawh ni se, Pathian a tha reng” a ti thung! Petera tui chunga a 
kal khan, rinna chuan a ti lan tir a, hlauhna chuan a pil tir thung.

Isua chauh en la, hlauhna chuan a thlah ang che. Rinna chu Pathian 
Thu hriata ngaihtuah chik naah a thang thin. Amah i hriat chian poh leh, 
hlauhna chu a tlem tulh tulh ang!

RINNA THUPUAN
Rinnain ka tawng a, rinnain ka ngaihtuah a, rinnain ka nung. Hlauhna 
in kawngka rawn kik mahse, rinna chuan ka lo chhang thin. Pathianin 
hlauhna thlarau min pe lova thiltihthiehna, hmangaihna leh rilru fim min 
pe zawk tih ka hre si a Isua hmingin! Amen.

CHHIAR BELH TUR
Josua 1:9

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 5:1-7:29

THILPEK PEKIN MALSAWMNA 
KAWNG A HAWNG

Nil iani,  November 19 

www.goodnewsdailydevotional.com

Thufingte 19:17 (MIZ)
Mi rethei khawngaih chuan Lalpa a pûktîr a ni a, A thil tihṭhat chu 
a rûl ang.

Thilpek pek hi malsawm dawnna kawng chu ani. (Luka 6:38) ah chuan, 
Isuan, “Pe rawh u, tichuan pekin in awm ang...” a ti a. Ui lova kan pek 
hian nasa dawng turin kan dinhmun kan lo siam tha ani. Dawn duh vang 
chauha pe tur erawh kan ni lova, mahse Pathian chuan thinlung thilphal 
chu phal takin a rul lek thin. Pathian hna a pek hi i chin than chuan, 
kawngte chu mak tak taka lo inhawngin punna dinhmun sang zawkah 
hlan chhohin kan awm thin.

Malsawmna min rawn zuitu chu sum chauh ni lovin, thlamuanna te, 
chhek khawlna te, remchanna te leh venhimna te pawhin a ni thin. 
Hmeithai tangka dere pahnih petu pawh khan a neih zawng zawng a pek 
avangin Isua mak tih a hlawh anih kha (Marka 12:41-44). A zat ai chuan 
a hlutna kha Pathianin a ngaipawimawh. Thilpek hian tlakchhamna rilru 
atangin hnianghnarnaah kan rilru a sawn a, kan hna emaw bank account 
te ni lovin Pathian chu kan hnar zawk ani tih min hriat nawn tir thin. Pe la 
Pathianin a enkawl thei che tih i rinzia chu puang rawh.

RINNA THUPUAN
Rinawm taka ka pekna hian Pathian a ti lawm a ka nunah thlarau lam 
malsawmna a thlen tir thin. Ka thilpek pek hi khawlkhawmna zawk ani 
channa ani ngai lovang. Chatuan leh leiah hian a rah chu ka seng ang 
Isua hmingin! Amen.

CHHIAR BELH TUR
2 Korinth 9:6-7

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 7:30-9:22

DAMNA HI THIL AWLSAM ANI

Ningani, November 20 

www.goodnewsdailydevotional.com

Johana 6:2 (MIZ)
Tin, damlote chunga chhinchhiahna a tihte chu an hmuh avângin, 
mipui tam takin amah an zui a.

Isua kha a kalna apiangah damna in a zui thin. Damna kha a khat tawka 
thil thleng ani lo; A rawngbawlna laimu ani. (Matthaia 4:23) chuan Isua 
chuan Galilee a fang a damlo leh natna nei zawng zawngte A tidam 
tiin min hrilh. Hengte hi Pathian thiltihtheihzia tih lanna ni ngawt lovin 
Pathian khawngaihna tih lanna an ni. Isua khan mitdel a tidamin, mitthi 
a kaithova, mipui a tidam ani. A thilmakte kha khawngaihna tih lanna, 
mihring harsatna te Pathianin a ngaihsak zia tih lanna an ni.

Pathian chuan A khawngaihnain, A tihdamna thiltihtheihna chu kan 
chungah a dah a. He rawngbawlna ah hian, thilmak chhiarsen loih kan 
hmu tawh. A hming ringa kan tih chuan damna hi thil awlsam ani.

Hmeichhe thiput khan Isua kawr hmawr dekin chawp leh chilhin damna 
a chang a. A chanchin ah khan rinnaa kan ban chuan, Pathian chuan 
min chhang thin tih a ti chiang. Rinnaa pantu te Isuan a hnar ngai lo. 
(Hebrai 13:8) ah chuan niminah nen, vawiinah nen, chatuanin Isua chu 
a ngai reng tih kan hmu. A hmaa A lo tih tawh kha, tunah pawh A la ti 
thei reng.

RINNA THUPUAN
Natna zawng zawngte chu ka nun atangin vawiin hian tih boral anni tih 
ka puang e. Pathian fa ka ni a, ka taksa hi Thlarau Thianghlim in a ni; 
chuvangin, damlohna hi ka dodal ani! Amen.

CHHIAR BELH TUR
Matthaia 14:14

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 9:23-11:30

THUPEK ROPUI BER

Zirtawpni, November 21 

www.goodnewsdailydevotional.com

Thufingte 10:12 (MIZ)
Huatnain inhauna a chawk chhuak a, Hmangaihna erawh chuan 
bawhchhiatna zawng zawng a khuh ṭhîn.

Thupek zinga ropui ber an zawh khan Isua chuan, Lalpa i Pathian 
hmangaih rawh...nangmah i inhmangaih angin i vengte hmangaih rawh 
tiin a chhang (Matthaia 22:37-39). Hmangaihna hi phurna ani satliah lo; 
thupek ani. Chetchhuahpui ngai, tihluih ngai leh inpekna ngai deuh ani. 
Hmangaihna in a tina ngai lo. Boruak a thlak danglamin muanna, damna 
leh he khawvel inthen hranna karah inlungrualna a thlen thin.

Isua khan hmangaihna hi zirtir ngawt lovin, A takin a nunpui tel. Kraws 
ah ngei pawh, Ka Pa, anni hi ngaidam rawh tiin a tawngtai anih kha. 
Huatna chu hmangaihna in a chhang a chutianga ti ve tur chuan min ko. 
Krista hmangaihna chu a dawhthei a, a ngilnei a, a thinur mai mai lova, 
thil diklo a chhinchhiah sak reng lo. A tawpkhawk a, thlarau thil, Pathian 
atang chauha lo chhuak ani.

Thlarau Thianghlim chuan kan theihna piah lama nung turin min tichak 
thin. A hmangaihna chu kan nunphung ani. I nunah, chhungkuaah, 
sumdawnnaah leh inlaichinnaah te hmangaihna chu hmuhtheihin ti lang 
rawh. Khaidiat Tichattu kumah hian hmangaihna chu lanchhuah tir rawh!

RINNA THUPUAN
Huatna aiah hmangaihna ka thlang. Hmangaihna kawng ka zawh hian, 
Pathian thinlung ka lanchhuahtir a, A tum ka tihlawhtlinga, ka chhungah 
Pathian Ropui chu a cheng tih ka lantir ani! Amen.

CHHIAR BELH TUR
1 Petera 4:8

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 12-13

TAWNGTAINA, BIKNA HMUN

Inr inni,  November 22 

www.goodnewsdailydevotional.com

Kolossa 4:2 (MIZ)
Ṭawngṭai fan fan ula, chumiah chuan lâwmthu hril chungin ngaihven 
rawh u.

Hirngnun ah hian khel lovin rilru lam, taksa thil leh thlarau lamah te thlipui 
kan hmachhawn thin, mahse tawngtaina hi kan inhumhimna leh chakna 
lakna ani. Pathian hi kan inhumhimna leh kan chakna, mangan laia 
tanpui vartu hnai reng ani (Sam 46:1). Tawngtaina in, Pathian vehimna 
hmun kan lut a khawvelin min pek theihloh thlamuanna kan dawng thin. 
Hlauhnain min tlakbuakin, tawngtaina in thinlung a thlamuan a. Chi aina 
tur a nasat in, tawngtaina chuan rilru fim min pe thin. Sam ziaktu chuan, 
“Ka thinlung a chauh laiin Lungpui ka aia sâng zâwkah chuan mi hruai 
ang che” tiin a sawi a. Chu lungpui chu Krista ani, tawngtaina chu Ama 
hnena huai taka min kal thlentir tu chu ani.

Hringnun thlipui a lo tlehin, tawngtaina chuan tuipui ngawihtir tu hnenah 
min hruai thin. I manganna zawng zawng A hnenah nghat rawh A 
ngaihtuah si che a. Hlauvin tlanchhe mai suh, tawngtaina hmunah tlan 
lut zawk rawh. I thawkkhum phak lekah A awm e.

RINNA THUPUAN
Tawngtaina chu ka hmahruaitu, hnehna ka chan ngeina tura engkim lo 
rem feltu ani tih hriain ka tawngtai tlat ang. Ka bansan lovang, tawngtaina 
hmangin ka hneh ang, Isua hmingin! Amen.

CHHIAR BELH TUR
Ephesi 6:18

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 14:1-16:10

KAN HNA

Pathianni, November 23 

Sam 96:3 (MIZ)
Hnam tin zîngah a ropuizia hril ula, Mi tinrêngte zîngah a thilmak 
tihte chu hril rawh u.

Isua thuchah hnuhnungber kha rawtna ni lovin thupek ani, Tirhchhuahna 
Ropui. “Kal ula hnam tin a mite zirtirah siam rawh u...” He tihtur ropui hi 
tirhkohte, zawlneite, pastorte, zirtirtute leh thuhriltute tan chauh ni lovin; 
Ringtu zawng zawng Isua chu Lalpa tia ko tute tan ani. Tirhchhuahna 
Ropui hian kan rinna chu chhan a neihtir a. Biak ina thu ringawt tur ni 
lovin thlarau bote chhanchhuak tura chhandam kan ni (Marka 16:15). 
Chanchintha hi infuihna tha satliah ani lo, nun pum thlak vek thei Pathian 
khawngaihna chhanchin tha ani.

Thlarau bo chhanchhuah hi tihluih ngai thil ani. Inbiak tawnna, inlaichinna 
leh nitin nunphung kaltlanga thlentir theih ani. Isua khan tuichhunchhuah 
ah te, inah te leh kawnglai ah te mite a tawk a, hmangaihna nen a dawr 
thin ani. Isua chuan, “Kei i hnenah ka awm reng” tiin min tiam a. A 
chenchilhna hian kan thuawihna chu thiltitheiah a siam thin. Thlarau 
Thianghlim chuan thinlung a buatsaih in, huaisenna a pe a, Thu chu a 
rawn nemnghet thin. Malin i awm lo, thlarau bo man zel rawh.

RINNA THUPUAN
Thlarau bo man hi ka tan phurrit ni lovin chanvo chungnung ani. Thim 
atanga Eng Lalram a thlarau bo chhanchhuak turin Pathian ka thawhpui 
a. Malin ka awm lo; Isua nen thlarau bo kan man zel ani! Halleluiah! 
Amen.

CHHIAR BELH TUR
1 Chronicles 16:24

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 16:11-18:28

THUAWIH HLAWK ZIA

Thawhtanni, November 24 

www.goodnewsdailydevotional.com

Sam 25:10 (MIZ)
A thuthlun leh a thu hriattîrte zâwmtute tân chuan, Lalpa kalkawng 
zawng zawngte chu ngilneihna leh thutak vek a ni.

Mi tamtakin Pathian tawh kan duh vek, mahse tlemte chauhin 
remchanglo chung pawha thuawih kan ngamlo. A thiltihtheihna chu 
tlawmnaah a awm si. Thuawihna hi Pathian famkimna kan chan theihna 
kulh kawngkhar ani. Thu ngaihthlak chauh hi a tawk lo. Rah tha i duh 
chuan, i nunpui angai. Thuawihna hian thlarau hriattirna a hawng thin. 
Abrahama chuan Pathian thuawiha Isaka a hlan khan berampa lo awm 
bakah Pathian chu Chawmtu anihna hriattirna chu a dawng thar anih 
kha!

Thuawihna chuan thil satliah hi ropui takah a chantir thei. Petera chu 
Isua thuawiha a len a den nawn leh chuan tamtak a man anih kha. Amah 
kan rinna zawn zelah Pathianin min tawk thin. Kawng chu lang chianglo 
mahse, thuawihna chuan Pathian tawk turin min siamrem thin. Pathian 
hian hriatthiamna a phut lo, rinna chauh A duh. Thuawihna kawng i zawh 
chuan, Pathian venhimna, chawmna leh thiltum te i dawng zel ang. 
Thuawih hi ngai pawimawh rawh, malsawmna thlen tu ani si a.

RINNA THUPUAN
Pathian famkimna chu ka tawng baw dawn; A thu ka awih pumhlum 
bawk ang. A Thu ka awihin, kawng tha te chu an lo inhawng zel dawn ka 
tan. Lalpa fakin awm rawh se! Amen.

CHHIAR BELH TUR
Exodus 19:5

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 19-20

PATHIANA THLAMUIANNA LEH 
RINTAWKNA

Thawhlehni, November 25 

Matthaia 7:24-25 (MIZ)
Chutichuan, mi tin hêng ka thu hi hriaa zâwm apiang chu, mi fing, 
lungpui chunga in satu nên tehkhin tûr a ni...lungpui chunga rem 
tlat a nih avângin.

Pathian Thu kan lo rin hian thlamuanna leh inrintawkna khawih chet rual 
loh a rawn thleng thin. A thutiamte chu hun harsa karah kan thinlung leh 
rilru tana kulh nghet a ni thin tih vawi tam ka hmu ve ta. Kan hmuh leh 
hriat te aia Pathianin a sawidan rin kan thlan hian thlamuanna chu a rawn 
luang lut thin. Hlauhna a rawn luh hian, Pathian Thu chuan min thlamuan 
thin. “Hlau suh” tih hi thlamuanna thu ani ngawt lova, hlawhtlinna leh 
hnehna kan chang ngei dawn tih min tiamna ani. A Thu ring la, i rinna a 
thang ang.

Pathian Thu chu a thlawn ngawtin a let leh dawn lo tih hriatna hian 
inrintawkna a rawn siam thin. Pathianin a sawi tawh chuan, A ti ngei 
ang. Isua pawh khan Pathian Thu hmangin hmelma a hnial dang anih 
kha. Chutiangin, Pathian Thua kan din tlat hian, rinhlehna te, beidawnna 
te leh bumna te kan hneh thin. I thlipui hmachhawn te ah Pathian Thu 
chu innghahnan hmang tlat ang che.

RINNA THUPUAN
Pathian Thu ka ring a, ka puang a, ka nunpui a, keimahah nasa takin 
a nung ani! Pathian thutak danglam ngai lovah chuan, ka thinlung ka 
nghat ani; chuvangin, thlamuanna leh inrintawkna khawih chet rual loh 
ka nei! Amen.

CHHIAR BELH TUR
Ephesi 6:17

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 21:1-23:25

HIBAI BUKNA IN I THLIR DAN A 
THLAK THIN

Nil iani,  November 26 

Sam 66:4 (MIZ)
Leilung luah zawng zawng hian chibai an bûk ang chia, Nangmah 
fakin an zai ang a; I hming fakin an zai ang,” ti rawh u.

Chibai bukna hian lei buaina atangin van thutak lamah kan rilru min thlak 
sak thin. Hringnun a harsat chang te hian, Pathian thatna leh thuneihna 
te min hriat nawn tir a. Paula leh Sila khan, vuak an tuar hrep hnua tan 
ina dah an nih khan, an tawngtaia chibai bukna hla Pathian hnenah an 
sa ani. An chibai bukna chuan Pathian thiltihtheihna a tiche a; lir rawn 
nghingin an kawl bunte chu chatin tanin kawng chu a rawn inhawng anih 
kha. Chibai buk hi malsawm dawnna chhanletna chauh ani lo; harsatna 
kan tawh laia kan rinna tih lanna ani. Harsatna a ngaihsak lo lui ani lo; 
Pathian nihna engah enge anih a rawn ti lang fiah thin ani.

Chibai bukna kan neih hian, kan harsatna te kan hmu te tanin Lalpa kan 
hmu lian ta thin. Chibai bukna hian kan tanpuina rawn kalna tur hmun 
diktak zawk lam min hawi tir thinin (Sam 121:1-2) chhung lam leh pawn 
lam boruak a thlak vek thin. Pathian ropuina kan ngaihtuahin, Ama anpui 
nihnaah chuan min thlak a. Rimawi thil ani satliah lo, nun pum thlak vek 
theihna tawnhriat thil ani zawk.

RINNA THUPUAN
Pathian chibai ka buk hian ka hun tawn a inthlak tih ka puang e. Pathian 
chibai ka buk hian, ka rilru siamtharin a awm a, ka thinlung khalh ngila 
awmin, ka thlarau chuan Pathian chu lalthutphahah a thu tih a hre thar 
leh thin! Amen.

CHHIAR BELH TUR
Sam 117:1

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 23:26-27:8

PATHIAN THILTUM A DINGCHANG

Nil iani,  November 27 

1 Korinth 1:8 (MIZ)
ani chuan kan Lalpa Isua Krista nîah chuan sawisêl bova in awm 
nân, a tâwp thlengin a tinghet bawk ang che u.

Hringunah hian chhuk chho a tam hle, mahse Pathian thiltum erawh 
a danglam ngai lo (Thufingte 19:21). Pathianin i tana a ruat tawh chu 
mihring te, i tihpalh thilte leh dinhmun ten an dang thei lo. A thiltum 
chuan i hun tawn engpawh a kal tlang vek dawn, malsawmna hun 
leh indona hunte pawh. Tan in atanga lal in thlenga Josefa zinkawng 
kha buai nuaih angin lang mahse Pathianin hnam chhanchhuak tura a 
thiltum a hlawhtlinna ani tlat.

Thiltum tih hian harsatna awmlo nun a tihna anilo; awmze nei nun tihna 
ani zawk. Pathian chuan harsatna te, leh engkim mai chu nangmaha a 
thiltum tih hlawhtlinnan a hmang thin. Kawng bo emaw tih khawmuana 
awm anga i in ngaih pawhin, Pathian chuan A thiltum ala theihnghilh 
lo tih hre rawh. Nangmaha thil tha ti tan tu khan a ti zo vek ang a tawp 
thlengin (Philippi 1:6). Pathian hi tur tawh suh, a hun ruat hi a fuh ber. 
I nunah, i sumdawnna ah, chhungkuaah leh sum leh paiah te a thiltum 
chu Vanah chhinchhiah ani tawh; a hlawhtling em em ang!

RINNA THUPUAN
Ka Pathian hian a tithei tih ka hria. Ka tun hun leh hmalam hun atan A 
chakna ka ring ani. Hlawhtlinna ka hmu lawk a, ka tana ruat lawk ah 
chuan hnehtu ni chungin ka lut zel ang! Halleluiah!

CHHIAR BELH TUR
1 Thessolonika 5:24

Ni 365 BIBLE CHHIAR CHHUAH CHO NA
Vawiina i lo chhiar tur: TIrhkoihte 27:9-28:31; Rom 1;1-15

I HUN KAL TAWHA AIA ROPUI

Zirtawpni, November 28 

Sam 103:12 (MIZ)
Chhak leh thlang a inhlat ang hian, Kan bawhchhiatnate chu kan 
hnên ata a dah sawn ta daih a.

 I hun kal tawh chu eng ang pawhin chhe mahse, Pathian khawngaihna 
chuan bultanna thar a pe che. “Tu pawh Kristaa a awm chuan thilsiam 
thar a lo ni a; thil hluite chu a ral ta a; ngai teh u, a lo thar ta.” (2 Korinth 
5:17). Khawngaihna hnathawh ani. I hun kal tawh khan a tlinloh tir thei 
tawhlo che; khawngaihna chuan i thawnthu a ziak thar tawh si a. Paula 
nun kha a nemnghehna ani. A hmaa ringtute tiduhdah tu kha, Damasca 
daia khawngaihna a tawnfuh hnu chuan Pathian tana bel thiltithei tak ani 
ta anih kha.

Khawngaihna chuan thimah eng a thlentir a. Sual a haider ni lovin, a rulh 
let sak zawk (Rom 3:24). Khawngaihna in a khawih phak loh sual nasa 
lutuk eawm, hlawhchhamna thuk lutuk emaw, rilru hrehawmna emaw a 
awm lo.

 Pathian khawngaihna chuan chet chhiatna te chu hriatpuina ropuiah 
a chantir a hlawhchhamna te chu beiseina dawhsanah a siam thin. A 
khawngaihna i dawn hian, i hun kal tawh atanga en i ni tawh lova i tana 
A thiltih atanga en i ni tawh zawk. I hun kaltawh chu theihnghilh la he 
Khaidiat TIchattu kumah hian zalenna chu chen rawh le!

RINNA THUPUAN
Khawngaihna chuan bul min tan thar sakin hmalam hun ropui min pe ani 
tih huai takin ka puang e. Halleluiah!

CHHIAR BELH TUR
Hebrai 4:16

Ni 365 BIBLE CHHIAR CHHUAH CHO NA
Vawiina i lo chhiar tur: Rom 1:16-5:11

AWPTU NIHNA HI PATHIAN THILPEK

Inr inni,  November 29 

www.goodnewsdailydevotional.com

Thupuan 5:10 (MIZ)
Kan Pathian tân khua lehtuiah leh, Puithiamahte i siam ta si a; Tin, 
leiah chuan ro an rêl a,

Awptu nihna hi mihring siam chhuah ani lo; thlarau lam hna ani. (Genesis 
1:28) ah chuan, Pathian chuan Adama leh Evi chu, “awp rawh u” tiin 
mal a sawm a. Hei hi thurawn nilovin Siamtu thupek ani. Awptu nih 
chu roreltu, enkawltu leh kaihruaitu tihna ni. Mite rilru hnehtu, din tu leh 
boruak siam danglamtu nihna ani. Khawvel enkawltu nia Pathian mizia 
nangmaha awm tihlanna ani. Thlarau atanga awptu nihna nei i nihna 
angin nung chhuak rawh.

Awptu nihna hi hmasialna thil atan ani lova Lalram zauhna tur ani. 
Pathian chuan hmangaihna nena rorel a, felna nena kaihhruaia, 
thuneihna nena rawngbawl turin min phut ani (Sam 8:6). Sunmdawnna 
ah emaw, zirnnaah emaw, rawnbawlnaah emaw chhungkuaah pawh ni 
se, kaihruaitu ni tura koh i ni. Mipui zinga va in siamrem ringawt tur ni 
lovin Khawvel puma Pathian ropuina lanchhuahtir tura dingchhuak tur 
leh midangte khaichhuak tura siam i ni!

RINNA THUPUAN
Thiltihtheihna neilo ka ni lo; rorel tura hriak thih ka ni. Ka rilru, ka kut leh 
thute hian midang hneh theihna an keng. Ka awm ringawt hian inrem 
felna leh chungchuanna bakah thil a thlen tir thin. Chuvangin, ka nun 
kawng tinreng chu awp turin Vanramin min tanpui tih hriain inrintawkna 
nen ka tawng ani Isua hmingin! Amen.

CHHIAR BELH TUR
1 Petera 2:9

Ni 365 BIBLE CHHIAR CHHUAH CHO NA
Vawiina i lo chhiar tur: Rom 5:12-8:25

HUN TAWP CHHINCHHIAHNA

Pathianni, November 30 

2 Timothea 3:1 (MIZ)
Tin, hei hi hre rawh, ni hnuhnûngahte chuan hun khirh takte a lo 
awm ang

Hun hnuhnung chhinchhiahna hi isuan kan inrin lawkna turin min hrilh 
a. (Matthaia 24:6-8) ah chuan indona te, tamte, lirnghing te leh zawlnei 
der te chu nau veina tiin a sawi ani. (2 Timothea 3:1-5) in a saw mahni 
hmasialna te, intihveina te, luhlulna te leh thianghlim lohna te chu vawiin 
ah hian hmuh tur a tam tawh hle. Mahse, chi ai suh, heng chhinchhiahna 
te hi thlarau lama inralrina Pathiana insawh nghet tura hriat nawn tirna 
ani.

(Matthaia 24:14) chuan heng buaina karah hian, Lalram Chanchintha 
chu hril anih zel tur thu a sawi. Ringtu kan ni a, Pathian Thuah kan 
inphun ngheh a, tawngtaiah kan tan a, hriatpuitu huaisen kan nih angai.

Chhinchhiahna te hi hlau lovin i rinna ti alh zual tu ni zawk rawh se. 
Hun a tlem tawh a, thlarau tam thei ang ber chhanchhuah an ngai 
tih min hrilhnawn tu an ni. Chhinchhiahna hi a tawpna ani lovin; kan 
Chhandamtu ropui taka a lo let lehna leh keini rinawma awmte tana 
chatuan ropui intanna ani, chuvangin Khaidiat Tichattu kumah hian 
lawm rawh!

RINNA THUPUAN
Ka inring a, ka inpeih a ka phur ani ka Chhandamtu a nung tih ka hriat 
avangin. Mi thianghlim lawr thlen veleh chuan a chho hmasa ni turin ka 
inpeih ani! Halleluiah!

CHHIAR BELH TUR
2 Petera 3:3

Ni 365 BIBLE CHHIAR CHHUAH CHO NA
Vawiina i lo chhiar tur: Rom 8:26-11:24

LUNGNGAI SUH

Thawhtanni, December 1

Johana 14:26 (MIZ)
Tin, Thlamuantu, Thlarau Thianghlim, Pain ka hminga a rawn tirh tûr 
khân, chu mi chuan engkim a zirtîr ang che u a, in hnêna ka sawi 
zawng zawng a hriat chhuahtîr leh ang che u.

Zirchianna chuan lunglenna leh lungngaihna hi kum tawp lamah hian 
nei a awl zual tih an hmuchhuak a! Rilru lam zir mite chuan sik leh sa 
inthlak hian khawvela mi maktaduai tel rilru sukthlek a nghawng tih an 
hmuchhuak, hei hi Seasonal Affective Disorder (S.A.D.) an ti. Pathian 
fa, nang chu he khawvel thil hi i hlimna leh lawmna hriltu atan i hman a 
thiang ve lo!

Lunglenna leh thian neihlohna chu Krista an neih ruala thil thlawn pek an 
dawn hrethiamlo te tan chauh ani. Thian i nei Thlarau Thianghlim chu; 
Ani chu kan Thlamuantu leh Awmpuitu ani. Pathianin he hringnun harsa 
ber ber atana kaihruaitu tha ber a pe che, Thian satliah ni lo, i mamawh 
huna tichat thei tu che chu.

RINNA THUPUAN
Malin ka awm thei lo! Thiantha Thlarau Thianghlim ka nei si a. Ka 
mamawh hunah min thlamuan thin. Engmahin, engtikawng mahin, min 
ti chhe lovang! Amen.

CHHIAR BELH TUR
1 Korinth 6:19

Ni 365 BIBLE CHHIAR CHHUAH CHO NA
Vawiina i lo chhiar tur: Rom 11:25-15:33

SAVA TE CHET DAN

Thawhlehni, December 2

www.goodnewsdailydevotional.com

Luka 22:32 (MIZ)
nimahsela, i rin a bo loh nân ka ṭawngṭaisak che a ni; i hawi kîr leh 
hunah nangin i unaute tinghet ang che,” a ti a. 

Awmhmun sawn thin savate heng varak te leh vawtawk chite hi V 
pianhmangin an thlawk ho thin. Hetia an tihchhan chu an chakna khek 
nan leh boruaka an chetvel dan tih dik nan ani. He pianhmang hian 
savate chu chak thei ang bera thlawk turin a pui ani. Pathian Lalramah 
pawh hian kan unaute nena tum thuhmun neia kal ho hian min thlawh 
chak tir ber ani!

Pathian Thu chuan keini Pathian fate chu kan in tawngtai sak tawn 
hian Krista taksa kan ti chak tih min hrilh.Savaten thli na tak te chu 
inthurualnaa an paltlang ang hian. Ringtute inlungrualna hian hmelma 
beihna nasa tak lakah min paltlang tir thin. Vawiin hian, Pathian fate ti 
chak tura tawngtai turin thutlukna siam la nangma nunah ngei pawh rah 
tha chu lo dawng rawh le.

RINNA THUPUAN
Thu ka puan hian ka unaute ka ti chak ani! Krista taksa atanga hrang 
hringnun ka nei tawh lovanga hmelma beihna lakah ka him zel ang. 
Inlungrualna hi ka tan hlawkna ani! Amen.

CHHIAR BELH TUR
1 Korinth 1:10

Ni 365 BIBLE CHHIAR CHHUAH CHO NA
Vawiina i lo chhiar tur: Rom 16; 1 Korinth 1:1-4:13

CLASS TAN ANI TAWH E

Nil iani,  December 3

1Petera 2:2 (MIZ)
nausên piang hlimte angin thlarau lam hnutê, eng mah pawlh loh 
chu châk rawh u, chumiah chuan chhandamna tling khawpa in ṭhan 
len theih nân; 

 I sikul kal lai kha han ngaihtuah let teh, pawl pakhat i zawh apiangin, 
hriatthiamna sang ber i thleng ta ang maiin i in ngaih thin kha, a aia level 
sang zawk lut tur i ni mai zawk sia. Kristian tamtak buaina chu hriatna 
level engemaw chen an thlenin, Pathianah nasa zawka thang tura hun 
pek nachang an hre tawh lo, puitling an in ti nghal ngawt zel.

Petera sawi ang hian nausenin thang tur leh nung tura hnute tui a 
mamawh angin, Pathian fa i ni a, thlarau lam hnute tui Pathian Thu chu i 
chak tur ani. Hnute tuiin nausen ruh te a tichak angin, Pahtian Thu hian 
a ti chak che in, hmelma beihna do zo turin thiltihtheihna a pe che ani. 
Pathian Thu chhiar turin hun inpek zir la, i rilru leh thlarau than tir rawh!

RINNA THUPUAN
Pathian Thu diklo theilo thiltihtheihna chuan thuam ka ni a, hmelma 
hmalakna chu ka khalh zar zar ani! Vawiinah hian hnehna ka chang ang! 
Amen.

CHHIAR BELH TUR
2 Petera 3:8

Ni 365 BIBLE CHHIAR CHHUAH CHO NA
Vawiina i lo chhiar tur: 1 Korinth 4:14-7:40

MENU A AWM TE

Ningani, December 4 

Sam 23:5 (MIZ)
Mi dotute mit hmuhah ka hmaah hian dawhkân i buatsaih ṭhîn a; Ka 
lû hi hriak i thih tawh a; Ka novah hian a liam reng a.

Kristianna khawvela kan hriat dikloh nasat em em chu retheihna leh 
tlakchhamna hi inngaihtlawmna emaw kan ti hi ani. Engpawh nise, 
Pathianin hlawhtling turin a duh che! Bible hi inzirtirna chauh ni lovin 
hlawhlin ngei ngeina nunphung fiahna paltlang tawh ani zawk. A Thu a 
thutak kan hmuhte kan zawm hian, hmelma hneh tura thiltihthiehna i nei 
satliah lovanga an hmuh lai ngeiin i hlawhtling zawk ang!

Vawiin changthlan hian suangtuah dan tur min pe chiang hle: Pathianin 
dotu che te hmuh lai ngeiin dawhkan a buatsaih sak ang che! Chuta 
menu a awmte chu thlamuanna famkim, hnianghnarna, hlimna leh 
thlavang hauhna te an ni. Pathian dawhkan hi hnawmhnawkin a khat 
lo, khawngaihna luangliama ruaithehna ani! A duhawm lehzualna maw? 
Hlawhchham tura duhtu che hmaah ngei A la buatsaih zui! Hnehtu 
ni tura siam i ni; Pathianin i tana a standard lo set tawh aia hniamin 
engmah in pawh hniam tir suh!

RINNA THUPUAN
Min ringhlel tute hmaah Pathianin ka tan dawhkan min buatsaih sak 
ani. Khawngaihna, hlimna leh hmuingilna te chu menu a awmte an ni 
a; engmah ka tlachham lo! Kristaah chuan hnehna ka chang zel! Amen.

CHHIAR BELH TUR
John 10:10

Ni 365 BIBLE CHHIAR CHHUAH CHO NA
Vawiina i lo chhiar tur: 1 Korinth 8:1-12:11

HRE THEILO

Zirtawpni, December 5

Johana 10:27 (MIZ)
Ka berâmten ka aw an hre ṭhîn, kei pawhin anni chu ka hria, anni 
chuan min zui ṭhîn; 

Kohhran, hnam leh kum hrang hrang te ah Pathianin min biak a duh tih 
hi rindan tamber ni mahse, Kristian tamzawk te chuan Amah biak tum 
lovin kan nun kan hmang lawi si. Heti anih chuan Baibul hian awmze nei 
tak tak lo thu min hrilh tihna em ni? Ni lul love! Kan hrilhfiah ang che.

Audiology (Hriatna zirna) ah chuan, bengdar hian mi hriatna chaklo leh 
bengngawng te a pui thin a. Heng hmanrua te hian a bul vela ri man 
turin microphone a hmangin, chu ri lo siamrem tur chuan amplifier a 
hmanga a, chu’ng ri te benga lo ti ri a ti ring tawk tur chuan speaker a 
hmang bawk.

Bengngawng hi riin hual vel mahse, bengdar tel lo chuan an hre thei thin 
lo. Chutiangin, Pathian pawh a tawng reng a, chiang taka lo hre turin i 
beng leh thlarau lo siamrem sak tur chein A Thu i mamawh mai chauh 
ani! Baibul hi nasa zawkin chhiar la Pathian aw chiang zawka hre turin i 
thlarau tathriam rawh le.

RINNA THUPUAN
Ka Pathian hi a la tawng reng! A aw hrechiang zel turin ka beng chu A 
Thu hmangin ka tat hriam ani. Ka hlawhchham theilo! Amen.

CHHIAR BELH TUR
Matthaia 13:15

Ni 365 BIBLE CHHIAR CHHUAH CHO NA
Vawiina i lo chhiar tur: 1 Korinth 12:12-15:28

THU MI 

Inr inni,  December 6

Ephesi 6:17 (MIZ)
Tin, Chhandamna lukhum leh Thlarau ngûnhnâm (Pathian Thu chu) 
la ula

Ngunhnam vai hi khawvela infiamna fir leh fimkhur ngai ber te zinga 
ami ani a, kum sang chuang chhung tehmeuh chu ngaihsan leh zah kai 
ani tawh. Pauilan, Ephesi khua khohhran mite hnena Pahtian Thu chu 
ngunhnam anga a va sawi khan, a fir zia leh, thiltihtheih zia leh tum bik 
thil nei a nih zia a tilang ani. Thlarauah thutak ril tak a ti lang ani. I nuna 
harsatna tamzawk kha hmelma leh a hote laka Pathian Thu hmanruaa 
hman nachang i hriat loh vanga lo awm an ni.

Pathian Thu hi lehkhabua infuih phurna thu ziak mai mai ani lova; 
ramhuai tihchhiat theihna thiltihtheihna a keng tel ani. Hmelma beihna 
reng reng chu dik tak leh fuh chat chatin i zai thler vek thei ani.

Pathian fa i nih angin, Pathian Thu a thang tur leh lut thuk a i thiltiha 
chungnung turin hun i inpek phal angai ani; THU MI I NI!

RINNA THUPUAN
THU MI ka ni. Indonaah Pathian Thu chu ka keng thin. Hmelma 
ruahmanna te chu zai thler vek turin thiltihtheihna ka nei! Pathian Thu 
ka ngunhnam ka vai na ah hian ka ti dikin ka fuh chat chat ang! Amen.

CHHIAR BELH TUR
Hebrai 4:12

Ni 365 BIBLE CHHIAR CHHUAH CHO NA
Vawiina i lo chhiar tur: 1 Korinth 15:29-16:24; 2 Korinth 1-2

THLAWH CHHUAH DAWN

Pathianni, December 7

Matthaia 25:1-4 (MIZ)
Chumi hunah chuan, vânram chu nula thianghlim sâwm, an 
khâwnvâr kenga mo neitu hmuak tûra chhuakte nên chuan tehkhin 
a ni tawh ang.  2An zînga mi panga an â a, panga an fing. 3A âte 
chuan an khâwnvârte an kenin, a tui an keng tel si lo va; 4a fingte 
erawh chuan an khâwnvârte an keng a, an ûmte chuan a tui an keng 
tel bawk a

Kristiante hian mithianghlim lawrah chuan ‘a kal hmasa’ an nih tur thu an 
sawi chawk a. Amaherawhchu, a tel phalo nih hlauhawm zia ngaihtuah 
pha erawh an tlem hle. Kan sawifiah ang e. Thlawhna chuan chuan, 
i kalna tur hun leh hmun awm sa thlap ticket i lei a. Mahse, a thlawk 
chhuak tur i nang hmanloh chuan, chu thlawhna chu i chuang hman 
dawn lo. Chutiang bawkin ‘a chhuak hmasa’ i nan hman loh chuan 
chatuanin nghawng thalo a nei dawn.

He tehkhin thuah hian, Isua chuan nula thianghlimte an khawnvar leh 
a tui an inbuatsaih dan atangin thlarau lama inpeih a tul zia a sawi a. 
Amah nena inlaichinna tha neih a pawimawh zia a sawi bawk. Lawr-
inring rengin awm rawh; Pathian hna thawkin A Lalram dintu zinga i tel 
lai ngeiin nang che rawh se!

RINNA THUPUAN
LAWR INRING sain ka awm! Vanram pana thlawk chhuak hmasa 
nih pawimawh zia ka rhia a. A hun a thlen chuan, thlawhna nghahna 
kawngkharah inpeih sain ka awm ang! Halleluiah! Amen.

CHHIAR BELH TUR
Matthaia 24:42-44

Ni 365 BIBLE CHHIAR CHHUAH CHO NA
Vawiina i lo chhiar tur: 2 Korinth 3-7

TIH CHET THEIH KA NI LO

Thawhtanni, December 8 

Tirhkohte 20:24 (MIZ)
Nimahsela, ka tlânsiakna kawng ka hmabâk hlen tûr leh, Pathian 
khawngaihna Chanchin Ṭha hriattîr tûr, Lalpa Isua hnên aṭanga 
khami rawngbâwl hna ka hmuh kha thawk zo phawt ila, ka nun 
pawh thlâkhlelh tlâkah ka ruat lo ve.

Engtianga harsaah pawh Pathian rawng i bawl ang em? Kristian tamzawk 
chuan “Aw” tiin kan chhang ang! Mahse an nitin nun hian chumi letling 
chiah chu a rawn tilang si. Maktaduai telin Pathian Lalram hnathawh hi 
social media lam atanga sawichhiatna leh chhungkhat leh thenrual te 
tawngkam avang tein an bansan tawh.

Vawiin chang thlan i chhiar chian chuan Tirhkoh Paula chu thuawih 
taka Thlarau Thianghlimin kal tura a tihnaah, tihduhdahna nasa takin a 
hmuak tih hre chunga a kalna chungchang i hmu ang. A rawnbawlnaa 
tihduhdahna zozai te karah, huaisen takin, hengte hian min ti che eih 
lova, ka nun hi ka thlalel lo tiin a puang hmiah mai ani. Thihna nen meuha 
an inhmachhawn pawhin a tawlh duhlo reng reng! Pathian fa, chutiang 
huaisenna chu keng la khawvel hnenah hian Krista hnathawh zawh tawh 
chu puang rawh, eng ang pawhin harsa mahse.

RINNA THUPUAN
Eng anga dodalna ah pawh Krista ka zui zel ang! Hmelma beihna 
engmahin min tawlh tir lovang. TIH CHET THEIH KA NI LO! Amen.

CHHIAR BELH TUR
Johana 15:18

Ni 365 BIBLE CHHIAR CHHUAH CHO NA
Vawiina i lo chhiar tur: 2 Korinth 8-12

NGAIHDAMNA

Thawhlehni, December 9

Ephesi 4:26 (MIZ)
Thinrim ula, sual erawh chu sual suh u; in thinur chu niin tlâkpui 
suh se

Pathian Thu chuan kan thinrim niin tlakpui tir lo turin min chah a. Ni tlak 
hma darkar khat la awma i pawi an sawi chuan, ngaihdam nan darkar 
khat i nei tihna anih chu! Nih leh ngaidam ta ila a tukah ka pawi sawi leh 
si se? Ngaidam leh rawh.

(Matthaia 18:21-22) ah Isuan tawpchin nei lova ngaidam tur kan ni tih a 
sawi nan, “sawmsarih hmun sarih” ngaidam turin min ti. A sawi awmzia 
tak chu, “i pawi an sawi zat ang zel ngaidam rawh” tihna ani ber, a chhan 
chu chutiang ti thei tura siam i ni tlat.

Kristian thenkhat chuan lungawilohna te hi kum sawm chuang te an pai 
a, hun kal tawh thil chu nimin thleng ang maiin an ngaihtuah let thin. 
Mahse, Pathianin a ngaihdam che chuan, engvangin nge i ngaihdam 
ve theihloh ang? Pathian fa i nih chuan, ngaihdamna hi i miziaa bet ani. 
Ngaihdam dilna leh midang ngaihdam hi chhunzawm la, rang takin ti zel 
bawk rawh. Ni tlak thelng i la nei e!

RINNA THUPUAN
Vawiin atang chuan midangte Pathianin a hmuh angin ka hmu ve tawh 
ang. Tumah ngaihdam theiloh ka nei lova ka diklohnaa ngaihdam dil 
theihloh ka nei hek lo. Midangte an thiamlohnaa ngaihdam theihna 
ka nei a, ka thinlung zawng zawngin ka ngaidam ani tunah hian Isua 
hmingin. Amen.

CHHIAR BELH TUR
Marka 11:25; 1 Johana 1:7-10

Ni 365 BIBLE CHHIAR CHHUAH CHO NA
Vawiina i lo chhiar tur: 2 Korinth 13; Galatia 1:1-4:11

HNAMTE KHAWIH

Nil iani,  December 10

Sam 2:8 (MIZ)
Mi dîl rawh; tichuan, i rochun atân hnam tin ka pe ang chia, Kâwlkil 
tâwp thlengin i ro atân ka pe bawk ang che.

Pathianin, “i rochun atan hnam tin ka pe ang che” a tih hian, Pathian 
felna leh Chanchintha hmanga thlarau khawih a sawina ani. Tirhkohte 
khan chutiang chuan an tiin entawn tur pawh min hnutchhiah a.

Paula kha Ephesi khuaa thu a hril khan, dodalna nasa tak a tawk a, 
mahse Chanchintha chu dan chahin a awm chuang lo. Hnam tinte chu a 
rochan ani tih hriain ram pakhat atangin ramdangah a kal a, hlawhchham 
ngaihna a tan a awm lo. Bible chuan, “Chanchintha chu nasa takin a 
thang a, a dingchang ta a” (Tirhkohte 19:20) a ti a. Hetiang ang rah 
chhuah dan bulthu chu tawngtaia beih ani.

Hnamte, khawpui te, khua te, sikul leh hnathawhna hmun,etc tana i 
tawngtainaah hian chawngheiin bei rawh, Thu chu nasa takin a thangin 
a dingchang ngei ngei ang. Hnamte beisei leh chhanchhuahna mamawh 
chu i ni.

RINNA THUPUAN
Thlarau bote hnenah Chanchintha nung takin ka hril ang a, thim thuneihna 
lak ata Pathian engah ka hruai ang. Pathian Thu chu ka khawpuiah, kan 
ramah leh khawvel hmun tinah a dingchang zel ang Isua hmingin! Amen.

CHHIAR BELH TUR
1 Timothea 2:1-2

Ni 365 BIBLE CHHIAR CHHUAH CHO NA
Vawiina i lo chhiar tur: Galatia 4:12-6:18; Ephesi 1:1-14

PATHIANA NUN THUK ZAWK

Ningani, December 11

Kolossa 3:2-3 (MIZ)
Chung lama thil awmahte chuan in rilru nghat tlat rawh u, leia thil 
awmahte chuan nghat lovin. In thi tawh a, in nunna chu Pathianah 
chuan Krista hnênah thuhrûkin a awm si a. 

Thuhriltu tamtak hian, mahni inthih san kan ngai tih an sawi thin a, 
mahse vawiin chang thlan erawh chuan chiang takin kan thih tawh thu 
min hrilh. Pathian rawngbawl tur leh i rilru leh duhna te thlarau thila nghat 
tur hian “thih” nawn i mamawh tawh lo. “In thi tawh a” tih chu mni thar 
hlak, thilsiam thar la awm ngailo i ni tihna ani.

Khawvel lakah i thi tawh a, khawvel pawh i tan a thi tawh (Galaltia 6:14). 
Tawngtai, fak, leh a Thu zir leh ngaituah hi chak zual rawh. Hei hi Kristaa 
i nun thar chu ani a, he chawnghei hun ah hian nasa lehzualin bei rawh. 
Amahah leh A Lalramah i chak zawng te chu awmtir la. I thinlung zawng 
zawngin hmangaih la Thlarau thilte chu thildang zawng aiin nangmahah 
hmun chan san tir rawh. He Kristaa nun thuk zawk hi i nitin darkar tin rilru 
puthmang lo ni rawh se vawiin atang hian!

RINNA THUPUAN
Keimaha thiltihthiehna awm leh Kristaa ka nihnaah chuan ka harh ani. 
Vanlam thilah ka rilru ka nghat a Kristaa lut thuk turin ka intiam ani Isua 
hmingin! Amen.

CHHIAR BELH TUR
Kolossa 2:20

Ni 365 BIBLE CHHIAR CHHUAH CHO NA
Vawiina i lo chhiar tur: Ephesi 1:15-5:14

KRISTAINNA NGHAWNG

Zirtawpni, December 12 

Matthaia 5:14 (MIZ)
Khawvêl êng in ni e. Tlâng chhîpa khaw awm chu thuhrûk theih a 
ni lo

He hun hnuhnung ah hian he khawvel buai tak hian Pathian Thu a 
mamawh takzet ani. Kristiante hi danglamna thlentu, Pathian rawng 
diktak pho chhuaktu eng kan ni tih vawiin kan changthlanah kan hmu. 
Mi dangte nuna danglamna thlena beiseina petu ni tura piang i ni. 
Tichuan, nangmaha ropuina awm chu thawh chhuah tir rawh; Krista 
felna leh thiltihthiehna te i thlaraua awm tawh chu ti lang chhuak rawh.

Vawiina chawngheia i tawngtai hian, Kristianna hian Kristiante thlen 
chin chauh a thleng thei tih hre reng rawh. In khua, khawpui emaw 
ramah nangmah chauh Thlarau Thianghlima khat i awm anih pawhin, 
Chanchintha hnathawh nasa tak chu hmunah chuan a lang chhuak tho 
tur ani. I khawvel  leh midangte nun chu Chanchintha hmangin sawi 
nghing rrawh, chu chu Thlarau in i nun atana a duh leh tum ani.

RINNA THUPUAN
Thlarau thuneihna in Kristiante aw a rin zel rualin hnamte leh ramte chu 
nasa takin thlak danglam an ni ang tih ka puang e Isua hmingin! Amen.

CHHIAR BELH TUR
Habakkuka 2:14

Ni 365 BIBLE CHHIAR CHHUAH CHO NA
Vawiina i lo chhiar tur: Ephesi 5:15-6:24; Philippi 1-2

HMUINGILNA HI KA CHANVO ANI

Inr inni,  December 13 

www.goodnewsdailydevotional.com

3 Johana 1:2 (MIZ)
Duh tak, i thlarau chuan malsâwmna a hmuh angin, engkimah 
malsâwmna i hmuh leh i dam theih nân ka ṭawngṭai ṭhîn a ni.

Hmuhtheih thil neih hi hmuingilna tehna atana hman ni fo, chuvangin 
hmuingilna hi mi tamzawk chuan pawisa ah chuah an teh thin; chumi 
piahlam daih chu ani zawk si.

Hmuingilna hian thil tamtak a kawk. I duh ang tih theihna ani a, i kal 
duhna hmuna kal theihna te leh Krista ropui nana i duh apiang tih theihna 
te pawh ani tel! Pathian lawmzawng mi nih theihna, Thlarau nena lendun 
na, leh i nuna A ropuina tih lan a awm te pawh ani! Hlimna leh nuihnaa 
khat nun ani! Hmuh theih thil neih piahlam daih ani a, hmuingilna chu 
midangte tanpui theihna te pawh ani.

Bible chuan Josefa chu mi hmuingil ani a ti a (Genesis 39:2) a chhan 
chu a pu Potiphara te chhungkua amah vangin an hmuingil ani. Thlarau 
ah chauh ni lovin, rilru lamah leh tisa leh thilneihah te hmuingil tura tih i 
ni a chu bakah, midangte pawh ti hmuingiltu ni tur a siam i ni. Chu chu 
hmingilna dik chu ani!

RINNA THUPUAN
Hmuingilna chu ka hnena lo kal turin thu ka pe e. Ka taksa ah leh ka 
sum leh paiah Pathian Thu chu a dingchang zel ang. Ka chhungte leh 
midangte pawh keimah vangin an hmuingil ang Isua hmingin! Amen,

CHHIAR BELH TUR
Deuteronomy 8:18; 2 Korinth 8:9

Ni 365 BIBLE CHHIAR CHHUAH CHO NA
Vawiina i lo chhiar tur: Philippi 3-4; Kolossa 1



77

KA CHHUNGKUA

Pathianni, December 14 

Josua 24:15 (MIZ)
...kei leh ka chhungte erawh hi zawngin Lalpa rawng ania kan bawl 
dawn ni.

Josua khan chhungkaw pawimawh zia a hria a. A nun tawp lamah khan, 
a thusawi hnuhnungber ngaithla turin Israel hruaitute chu ko khawmin, 
Pathianin hun kal tawha a malsawmna te chu a hrilhnawn a (Josia 24:1-
14) Pathiana rinawm turin a fuih ani. A thusawi laihawl ah chuan, mi 
tamtakin an sawi nawn fo leh an inchhungah te an tar thin thu chu a 
sawi a: “Kei leh ka chhungte erawh hi zawngin Lalpa rawng ania kan 
bawl dawn ni” tih chu.
Josua in a mimal nuna a seng luh dan hi i hmu em? “Kei leh ka”. A 
tawpah chuan hei a pawimawh ber fo. Pathian rawngbawl hi i thlan a 
ngai. Tihpalh thila thleng thei ani lova, inthlah chhawn thil ani hek lo. 
Midangte chuan an rinna an inthlah chhawng ani thei e, mahse nangma 
taah i siam angai.
He lawmna hunah hian, chhungkua angin Pathian rawngbawl hi thlang 
rawh u. Thilpek i pek theih ropui ber ani. Bible chhiar rualin, tawngtai 
rualin thang rual rawh u. Inhuatna te paihbo vek ula, inrem takin awm 
ho ula hmangaihna chu hmahruaitu ah nei rawh u. Vawiin atangin tan 
rawh u!

RINNA THUPUAN
Kei leh ka chhungten hlim takin Pathian rawng kan bawl ang. Tumah 
intlansan kan awm lovang. Pathiana innghat inchhungkhur ani kan 
chhungkua hi Isua hmingin! Amen.

CHHIAR BELH TUR
Sam 133:1; Tirhkohte 10:2

Ni 365 BIBLE CHHIAR CHHUAH CHO NA
Vawiina i lo chhiar tur: Kolossa 2-4; 1 Thessolonika 1:1-2:12

NANGMA CHUNGAH KHAN ZAWL 
HRILHLAWKNA PUANG RAWH

Thawhtanni, December 15 

1Timothea 1:18 (MIZ)
Ka fa Timothe, hmâna i chanchin an hrilh lâwk thute ang khân, chu 
zilhna thu chu ka kawltîr a che, chûng chuan indona ṭha chu i do 
theih nân

Bible hi kan nun chungchanga malsawmna thu leh hrihlawkna thuin 
a khat ani. I ngaipawimawh em? I chunga zawl thupuan awm zawng 
zawngte, Bible a inziak te tiamin engtin nge i tih? MI thenkhat chuan, 
“Tumahin ka nunah zawl  hrilhlawkna min la puan sak ve lo” te an ti thin. 
Chuti anih chuan nangmah leh nangmah kha in hrilhlawk khum ta che!

Pathian chuan Kristian zawng zawngte zawl thilpek chak turin min ti a 
chhan chu a pawimawh em avangin. Vawiin chang ah hian, Timothea 
chu a chungchang thua hrilh lawkna te hmanga indona bei tura tih ani. A 
awmzia chu hmanruaah a hmang thei tihna ani. Hei hi Pahtian Thu anih 
avangin, Timothea tan chauh ani lo; kan za atan ani. GoodNews Hnam 
te hi, hrilh lawk mi, hrilh lawknaa hrin kan ni a; hrilh lawkna hi awlsam 
takin kan nei mai ani.

RINNA THUPUAN
Eng ang doldalna karah pawh ka chunga Thu puan leh hrilh lawka awm 
tawh chu a thleng ang tih ka in hrilh lawk sak e. Min pawt muang tu 
zawng zawngte chu rawn kang fai vek turin meialh ka ko e, Isua hmingin! 
Amen.

CHHIAR BELH TUR
Daniela 11:32b; 1 Korinth 14:39

Ni 365 BIBLE CHHIAR CHHUAH CHO NA
Vawiina i lo chhiar tur: 1 Thessolonika 2:13-5:28; 2 Thessolonika

HRISELNA

Thawhlehni, December 16 

www.goodnewsdailydevotional.com

3 Johana 1:2 (MIZ)
Duh tak, i thlarau chuan malsâwmna a hmuh angin, engkimah 
malsâwmna i hmuh leh i dam theih nân ka ṭawngṭai ṭhîn a ni

Vawiin chang chuan, “Duh tak, thildang zawng aiin in hmuingila in lo 
HRISELA in DAM ka duh ani” ati a, “DAMNA IN CHAN” a ti satliah lo. A 
awmzia chu i tana Pathian remruat chu HRISELNA tluantling ani! Lu na, 
hritlang leh khawsik te i neih a duh lova; zunthlum, pum nuamlo emaw 
daktawr office tlawh sek turin a duh lo che. A neih that ber chu natna 
awmlo ani!

Damna aia hlu hi a awm chuang lo. Mahse Pathianin natna hrang hrang 
laka damna chang reng ringawt turin a duh lo che a. Hnehna hmun, i 
damloh ngai tawh lova hriselna tluantling awmzia hriatna hmun, damna 
ai pawha ropui zawk hmun a i rawn thlen a duhsak ber che. Kristaah 
chuan thil siamthar i ni. Damlohna zawng a Thuthlung Hlui tawh em 
mai! Vawiin atang chuan hriselna tluantling chu i nunphung lo ni tawh 
rawh se!

RINNA THUPUAN
HRISELNA TLUANTLING hi Pathian laka ka chanvo ani. Vawiin hian ka 
hrilh lawk e, natna ten min khawih lovang, khawsik eng chi mah, hri leh 
virus engmahin ka bul leh chheh velah awmhmun an khuar thei ngai 
lovang Isua hmingin! Amen.

CHHIAR BELH TUR
Rom 8:11; Isaia 33:24

Ni 365 BIBLE CHHIAR CHHUAH CHO NA
Vawiina i lo chhiar tur: 1 Timothea 1-5



80

DAM REINA

Nil iani,  December 17 

2 Timothea 1:10 (MIZ)
... Ani chuan thihna chu a tiboralin, Chanchin Ṭhain nunna leh boral 
theih lohna a tilang ta.

Bible a mi thenkhat chu kum 900 chuang te an dam a. Mahse sual a 
rawn pung zel a, dam chen pawh nasa takin a tawi ta (Genesis 6:3). 
Vawiin chang thlan chuan Lal Isua chuan damreilohna chhan ber, sual 
chu a rawn hmachhawn tawh tih min hrilh. A in thawina hmang chuan, 
sual laka chhandamna A rawn thlen a chatuan nunna chu thil tihthiehah 
a rawn chantir ta ani.

Chuti, thi tur kan ni lo em ni? Pawi hle mahse aw! He khawvel dan 
piahlama damrei theihna kan nei thung. Tawtawrawt a rik hunah mi 
tamtak chu kan la damin a nung chunga lak chhoh kan ni ang. Kohhran 
hian chu chu a hriata chu enga a nun chu angai tawh. Pathian nun, nun 
chungnung i nei. Natna leh thihna ten an khawih pha lo! Pathian zia 
changtu i ni. Pathian a damlo lova a thih bawk si loh chuan, nangpawh 
thihna thlan ko ah khan tih tur i nei tawh lo!

RINNA THUPUAN
Ka tisa tana hriselna leh ka ruhte tana nunna Pathian Thu ah chuan 
nghet takin ka ding ani. Ka tawng rual hian, ka thu te chuan ka velah 
engmahin an sut tlang theihloh chakna chungnung, min damrei tir tu chu 
a chhuahtir zel ani Isua hmingin! Amen.

CHHIAR BELH TUR
Sam 91:16; 1 Thessolonika 4:16-17

Ni 365 BIBLE CHHIAR CHHUAH CHO NA
Vawiina i lo chhiar tur: 1 Timothea 6; 2 Timothea 1-4

VICTORY IS MINE

Ningani, December 18 

Exodus 17:11 (MIZ)
Tin, heti hi a ni a, Mosian a bân a phar veleh Israel-hote chuan an 
hneh ṭhîn a; a bân a lâk thlâk veleh Amalek-hote chu an chak ṭhîn a.

“In ban phar rawh u le” tih hi biakinah hian tawngtai in emaw chibai 
buk nan emaw fakna atan kan sawi thin. Engvang nge?A chhan chu 
i kutah khan hnehna thlentu thiltihtheihna a awm vang ani. Timothea 
hneah Paula chuan, “Chutichuan, mipahovin hmun tinah kut thianghlim 
pharin...” (1 Timothea 2:8) tiin a ziak.

Vawiin changthlan hi enchiang ila. Amalek hote nen an indo khan, Arona 
leh Hura chuan Israel te hnehna chu Mosia kut phar nen a inzawm tih 
an hrethiam a. A ban a kham chuan, lung chungah thuttirin a ban chu 
lehlam lehlamah, Amalek ho tlawm hma chu an vawn sak ta a ni. Ban 
phar hi hnehna i chan chhunzawm zel na tura Thlarau remhriatna ani. 
Awmzia a awmlo i ti maithei, mahse rinna a awmtir thung! Mosia tana 
a thawh chuan, i tan pawh i phar chhuaha hnehna chu i chanvo tana i 
hauh chuan a thawk ngei ang!

RINNA THUPUAN
Tawngtaia ban ka phar hian, vawiinah ka harsatna tawh zawng zawngte 
chu hneh an ni sa vek! Engkimah hnehna chu ka puang e Isua hmingin! 
Amen.

CHHIAR BELH TUR
1 Johana 5:4; Sam 63:4

Ni 365 BIBLE CHHIAR CHHUAH CHO NA
Vawiina i lo chhiar tur: Tita 1-3; Philemona 1; Hebrai 1:1-2:10

CHANCHINTHA KHAWVEL

Zirtawpni, December 19 

Rom 8:14 (MIZ)
Pathian Thlarau hruaia awm apiangte chu Pathian fate an ni si a.

Vawiin kan changthlan chu thlarau puitlinna lam hawi ani a. Pathian fa 
puitling tawhte chungchang, Thlarau Thianghlim kaihhruaina tel lova che 
duh lo te chanchin a sawi ani.

Chanchintha Khawvel hmathlir zuitu i nih angin, Pathian Thua, Pathian 
Thu hmang leh Thu kaltanga Thlarau kaihhruaina chu zui zir rawh. I nunah 
Amah rawn hmasa lovin thuthlukna siam suh. A kaihhruaina dawng turin 
hun pe la; A aw, A thute, i thlarauah i hriat hma chu dawhthei la A Thua a 
sawi tawh chu tihdanglam tum suh. Chu chu puitlinna chu ani.

Nuna Thlarau Thianghlim neih chu GPS, map leh compass neih ang ani 
a i nun atan leh kohhran tan thlenna tur diktakah a thlen tir ang. Spirit 
Embassy i ni a, Pathian Thlarau Embassy i ni. Thlarauvin a hruai che 
chuan, Kohhran pawh Thlarauvin a hruai mai ani.

RINNA THUPUAN
Ka thusawi, ka ke pen leh thuthlukna zawng zawngte chu Pathian 
Thlarau kaihhruai vekin ka awm. Ka khawvel leh ka kohhran chu a tha 
thei ang berin ka thlak ang Isua hmingin!

CHHIAR BELH TUR
1Petera 5:2-3; 1 Johana 1:6-7

Ni 365 BIBLE CHHIAR CHHUAH CHO NA
Vawiina i lo chhiar tur: Hebrai 2:11-6:20

HRUAITUTE TANA TAWNGTAI

Inr inni,  December 20 

Rom 15:30 (MIZ)
Unaute u, in mi awngṭaisaknaah chuan...mi ṭawngṭaipui hrâm tûrin 
Lalpa Isua Krista leh Thlarau Thianghlim hmangaihnain ka ngên 
chiam a che u;
 
A lehkha thawn te ah, Tirhkoh Paula chuan a rawngbawlna in a sawtpui 
zia a hriat avangin mithianghlimte chu a tana tawngtai turin a ngen a, tun 
thleng hian hei hi thudik a la ni. Kristian i nih chuan, i chunga Pathianin a 
dahte tana tawngtai tura koh i ni, Isua Krista avang leh Pathian Thlarau i 
hmangaih avang hrim hrim pawhin.

I chhiar zel chuan hetiang tawngtaina hian Krista taksa ah hlawkna a 
thlen nasat zia i hmu ang. Paula chuan Lalram tana hlawkna a thlen zia 
a sawifiah ani. Hruaitute tana i tawngtai hian, thlarau bo manin an awm 
a, nun thlakthlengin an awm a, Isua hming chawimawiin a awm thin. 
Mithanghlimten an tawngtai sak tih hriatna hian hruaitu chaklo ber te 
pawh a ti huaisen thin a. Ral hma tawnga an awmin, i tawngtai sak tih an 
hriatna chuan huai tak leh chak takin a dintir thin. Hetiang hian tawngtai 
nitin ang che.

RINNA THUPUAN
Dam reina, hriselna famkim, thlamuanna leh hlima ka hruaitute chungah 
ka puang e! Lalram tana nasa lehzuala an thawha thlarau bo an man 
belh lehzual na turin chakna ka puan sak e Isua Krista hmingin! Amen.

CHHIAR BELH TUR
Ephesi 6:19; Kolossa 4:3

Ni 365 BIBLE CHHIAR CHHUAH CHO NA
Vawiina i lo chhiar tur: Hebrai 7-10



84

PATHIAN TAWNGTAI THUPUI

Pathianni, December 21 

Matthaia 9:37-38 (MIZ)
Tichuan, a zirtîrte hnênah chuan, ... chutichuan, a buh seng tûra 
thawktu tûrte tîr tûrin buh Neitupa hnênah chuan ngên rawh u,” a 
ti a.

Pathian hian tawngtai thupui a thawh khat hle a, mahse hei hi chu a 
thawh tlat. A thawh tawh chuan, A thinlung duhzawng tihlanna ani a, 
i tan he leia A tum ti hlawhtling tura Amah thawhpuina remchang a 
siamsak che ani. He Pathian tho hian, “Ka ril a tamin ka hrilh lovang 
che” (Sam 50:12) tiin a sawi tawh a. Mahse he tawngtai thupui erawh hi 
chu a thawh tlat. Hei hian thil pawimawh em em anih zia a tarlang ani.

Kan Pa mamawh ber chu thawktu tamzawk, thlarau bo tamzawk 
chhandamna mamawh te va man tura chhuak neih ani. He Masi hun hi 
i tana he tawngtai thupui hlawhtlin tir tu nihna remchang tha tak ani. I 
thlarau bo man turte chu i tan buaisaih lawk vek an ni a, an nghak reng 
tawh che a, chuvangin tawngtai khawmuan a ngai tawh lo. Thawktu 
mamawh ani. Hei hi Pathian rilru ani, ti hlawhtling rawh tunah!

RINNA THUPUAN
Pathian tawngtai thupui tihhlawhtlingtu, hun hnuhunga buh sengtu 
thawktu tha ka ni tih ka hril lawk e. Pathian hrelo ka tawhte chu A lam an 
hawi nghalin A tan an nung nghal zel ang Isua hmingin! Amen.

CHHIAR BELH TUR
Johana 4:35

Ni 365 BIBLE CHHIAR CHHUAH CHO NA
Vawiina i lo chhiar tur: Hebrai 11-13

ISUAN A TI ZO TAWH

Thawhtanni, December 22 

Kolossa 1:27 (MIZ)
Chûng mite hnênah chuan hnam tin tâna a thurûk ropui leh hlu 
tak chu Pathianin hriattîr a duh rêng a ni; chu thurûk chu Krista, 
nangmahnia awm ropuina beisei chhan chu a ni;

 Krismas kan lawm chhan ber pakhat chu Isuan A tum a tihhlawhtlin 
vang ani! A pian chhan chu, A tlingtla! Halleluiah Ropui rawh se! A tihtur 
rawn tihlawhtling ta lo se tiin han ngaihtuah teh. Kan nun chu a ruakin 
beiseina nei lovin nun hrehawm tak kan nei ang. Mahse A lo kal a, A 
nunga, A thi a, A tho leh nang leh kei kan nun theih nan.

Inkhawm leh, eitur, rimawi leh inhuhkhawm te piahlamah hian, Krismas 
hi Krista chungchang, tunge A niha engvanga lo kal nge A nih tih lam 
ani. (Matthaia 1:23) chuan, “Nula thianghlim a rai anga fapa a hring ang, 
a hmingah chuan Immanuela (chu chu “Kan hnena Pathian awm”) an ti 
ang” a ti a. Pathian chu kan hnenah a awm, malin kan awm lo! Siamtu 
chu a siamte zingah a awm, a va ropui em!

Tun Masi ah hian hei hi hre reng rawh: A birthday chu Ama tan ani a, 
thilpek erawh kan tan!
Vawiin hian Krista chu i chawimawi ang u!

RINNA THUPUAN
Krista keimaha awm chung hian hlawhchham ngaihna a awm lo! A 
ropuina chu ka nunah nasa lehzualin a eng zel ang vawiin atang hian, 
Isua hmingin! Amen.

CHHIAR BELH TUR
Johana 1:14

Ni 365 BIBLE CHHIAR CHHUAH CHO NA
Vawiina i lo chhiar tur: Jakoba 1:1-4:10

THILTIHTHEIHNA HMUN

Thawhlehni, December 23 

Ephesi 1:20-21 (MIZ)
mitthi zîng ata a kaihthawh lai leh, lalna te, thuneihna te, 
thiltihtheihna te, rorêlna zawng zawng te, hemi khawvêlah chauh 
ni lova, khawvêl lo la awm tûr pawha hming sak tinrêngte chung 
daihah, vân hmunahte a ding lama a ṭhuttîr 

Thenkhat chuan, “chumi kha mi chu ka ban dinglam ani ringawt” tiin 
an tana mi pawimawh te an sawi thin. Chutiangin, Bible in Isua chu Pa 
dinglama a thut thu a sawi hian, thiltihtheihna neiin a awm a, Pathian chu 
Amah kaltlangin a che tih a sawina ani.

Lal Isua hian engkim chungah thuneihna pumhlum a nei a; A hming 
chu hming zawng zawng ah a chungnung ber a, A thiltihthiehna chuan 
thiltihtheihna dang zawng zawng a khum vek ani. A lawmawm em em lai 
chu he thiltihtheihna hi a tawmpui tu i ni! Lal isua vawiina kan chawimawi 
mek hi, ran chaw peknaa nausen kha ani tawh lo! A thuneihna chuan 
tawp chin a nei lova, tumah tluk pha tu an awm lo. Halleluiah! Vawiin 
hian, thil thleng tur zawng zawng chungah thuneihna i nei tih hria in va 
che kual rawh le.

RINNA THUPUAN
Krista kaltlangin thiltihtheihna leh thuneihna hmunah ka thu ani! A 
thuneihna neih zawng zawng chu, ka nei ve. Nasa taka thiltihtheihna nei 
leh malsawm ka ni Isua hmingin! Amen.

CHHIAR BELH TUR
Hebrain 1:1-3

Ni 365 BIBLE CHHIAR CHHUAH CHO NA
Vawiina i lo chhiar tur: Jakoba 4:11-5:20; 1 Petera 1:1-3:12

I HMANGAIHNA TI LANG RAWH

Nil iani,  December 24 

Ephesi 3:19
Krista hmangaihna zauzia te, a seizia te, a sânzia te, a thûkzia te 
hriat chian theihna leh, hriat phâk loh hriat theihna in neihna turin.

Masi lai hi chuan “a boruakin” a keng tel ve nen, “ka hmangaih che” tih 
hi a awl hle mai a. Mahse mi tamtak chuan ngaihtheihna hi hmagnaihna 
nen an hriatpawlh fo. Leviticus 19:18 ah chuan, “Nangmah i inhmangaih 
angin i thenawmte hmangaih rawh” a ti a. “Thenawm” tih hian i vel 
amite, i thiante, chhungte, kohhran te a sawina ani, i thenawm tak takte 
chauh ni lovin. Mahse mi engzatin nge anmahni ang bawka midang en 
thei anga in sawi ngam awm ang?

Lal Isua chuan Pathian hmangaihna chu danglam hlakin a rawn entir a. 
“Miin a thian aia a nun a paih aliama hmangaihna nasa tuman an nei lo” 
(Johana 15:13). Pathian mit atanga hmangaihna lan dan a rawn ti langin, 
sawiah duhtawk mai lovin, a takin a rawn ti lang ani. Tun Masi lai pawh 
hian, midangte i hmangaihna chu a taka lantir ngei tum tlat rawh.

RINNA THUPUAN
Pathian hmangaihna chu ka thinlungah dahin a awm; chuvangin, 
midangte hmangaih zual zel hi ka tan a awlsam ani. Tun Masi ah pawh 
hian hei hi nasa takin ka ti lang ang Isua hmingin! Amen.

CHHIAR BELH TUR
Galatia 2:20

Ni 365 BIBLE CHHIAR CHHUAH CHO NA
Vawiina i lo chhiar tur: 1 Petera 3:13-5:14; 2 Petera 1-2

VANTIRHKOH THUCHAH

Ningani, December 25 

Luka 2:11-14 (MIZ)
Vawiinah hian in tân Davida khuaah Chhandamtu a piang ta, Lal 
Krista chu.... Tin, thâwk leh khatah vântirhkoh hnênah chuan vâna 
miho mipui an lo awm ta chiam a, Pathian an fak a, “Chungnung 
berah Pathian ropui takin awm rawh se, Lei chunga a lawm êm êm 
mihringte hnênah rem thu lêng rawh se,”

Thuchah ropui tak a va ni em, nang leh kei atana thil tha ber in tanna chu, 
halleluiah! Pa duhdan ti hlawhtling turin Isua kha a lo piang a, Pathian 
hmangaihna chu tisaah a lo chang ani. Inthawina beramah a lo chang a, 
mihringten chhandamna kan chan a Pathian kan pawl leh theihna man 
chu a pe ani.

Han ngaihtuah te, engkim hria, engkim tithei, Pathian Ropuiber chu 
nangmah chauha tei rawlai tur chu en duh lovin nang nena nung dun 
tur leh i chhunga nung turin ruahmanna ropui tak a siam. I kalna hmun 
apiangah, i thil tihna apiangah, i kiangah A awm. Hei hi mihring tana 
rohlu ber ani. Vawiin hian a pianna chuan enge a rawn thlen che hre 
chungin a pianna chu lawm rawh.

RINNA THUPUAN
Ka damchhungin Masi awmzia ka theihnghilh lovang tih ka in tiam e. He 
chanchin lawmawm hi khawvel amite hnenah ka thehdarh ang. Lal Isu, 
ka lawm e! Halleluiah! Pathian ropui rawh se. Amen.

CHHIAR BELH TUR
2 Korinth 4:7

Ni 365 BIBLE CHHIAR CHHUAH CHO NA
Vawiina i lo chhiar tur: 2 Petera 3; 1 Johana 1:1-3:12

KEIMAH AIA SANG

Zirtawpni, December 26 

www.goodnewsdailydevotional.com

Philippi 2:3 (MIZ)
Elrel leh inngaihhlut avânga eng mah ti lovin, mi tinin inngaitlâwm 
takin mahni aiin mi dang ṭha zâwkah ruat ṭheuh rawh se;

I hnaah emaw i zirna i va thlenga chutah chuan khawvela lemchang thiam 
ber chu i ai awh sak tu chein a lo kal tih hre ta la engtin nge i awm ang? 
Tam zawk chuan nuam ti thei tur ang bera lo siam tumin, a then phei 
chuan an chhun chaw hial an kian ang anmahni ngaihhlutna entir nan. 
Vawiin changthlan hian chutiang chuan MI ZAWNG ZAWNG hnena ti turin 
miin ti.

“Ruat” tih chu Grik tawng hēgéomai  atanga lak ani a, a awmzia chu chhiar 
emaw ngai tihna ani. Midangte chu mahni aia dah sang vek turin min ti, mi 
lar anni emaw ni lo emaw. Han ngaihtuah teh hetiang hian nung ta vek mai 
ila, inngaitlawm taka midang kan chunga dah chungin, khawvel buaina 
tamzawk chu a bo ang.

Kum thar kan lo hnaih mek hian, midangte chu mahni aia thaa ruat a an 
mamawh tih sak hi ngai pawimawh thar rawh. Nangmaha mahni hmasialna 
kha a hneh bakah, i vel amite tan midangte tana inpekna chungchang 
zirtirna tha takah i chang ang!

RINNA THUPUAN
Kum lo thar turah hian, mahni inphatna nasa lehzualin ka nei ang. Miten 
keimah kaltlangin Krista an hmu ang Isua hmingin! Amen.

CHHIAR BELH TUR
Jakoba 4:6

Ni 365 BIBLE CHHIAR CHHUAH CHO NA
Vawiina i lo chhiar tur: 1 Johana 3:13-5:21; 2 Johana, 3 Johana, Juda 
1:1-16

CHINGHNE KARA HIMNA

Inr inni,  December 27 

Luka 10:3 (MIZ)
Kal rawh u; ngai teh u, chinghne zînga berâmno awm angin ka tirh 
che u hi. 

Chinghne kara beram anga tirh nih chu chanvo thalo tak angin a lang 
maithei. Chinghnia chuan beram an ei thin miau a. Beram te chu nunnem 
tak ni mahse, anmahni enkawltu berampu te a zir ani asin.

Kan berampu Lal Isua chuan nun tamtak kan neih theih nan Ama nun min 
pe a (Johana 10:10-11). I nun chhanchhuah nan A nun a hlan a, chinghne 
hlauhawm te lakah a veng che. I nunna venghim leh chhanchhuak tur in 
man to ber a pe a ni.

Berampu Tha venna leh kaihhruaina hnuaia awm i ni. Malin a tir chhuak 
lo chein, a kalsan ngai lovang che, engmah hlau suh. Kum thar i chuan 
kai pawhin, Berampu Tha chuan a veng tlat ang che!

RINNA THUPUAN
Ni ka hmanna ah hian eng hlauhawm mahin kei leh ka chhungte min 
khawih thei lo. Berampu Tha chuan min hruai a, hlauhawm lakah min 
vengin min humhim tlat ani. Halleluiah! Amen.

CHHIAR BELH TUR
Ezekiela 34:11-16

Ni 365 BIBLE CHHIAR CHHUAH CHO NA
Vawiina i lo chhiar tur: Juda 1:17-25; Thupuan 1-4

PATHIAN ENKAWLNA

Pathianni, December 28 

Deuteronomy 29:5 (MIZ)
Thlalêrah kum sawmli ka hruai ta che u a; in silhfênte chu in sin chul 
lo va, in pheikhawkte chu in bun chul lo bawk a.

Thlalera Pathian mite an cham chhung khan, an kawr hak te chu a chul 
lova, an pheikhawkte chu an chul hek lo. Enkawlna mak ropui tak ava 
ni em! Kum sawmli lai an thang tih theihnghilh lo la, ni 14,600 tehmeuh 
chunglam chawmin an awm anih chu!

Dan pangaiah chuan pheikhawkte chu thla riat atanga sawmpahnih ah 
kan thlak tlangpui a. Israel fate pheikhawk erawh chuan thla 480 chhung 
pawhin thlak an la ngai miahlo! Chung kum sawmli chhung chuan an upat 
belh lovin an ke te a than belh lo em ni? Ni love. Taksa te chu an thang 
rengin, hmasawnin, an inthlak reng a mahse Pathianin a thiltihtheihnain 
a chawm tlat a, an mamawh engmah an lungkham a ngai lo. Chu chu 
Thuthlung Hlui enkawlna ani mah mah. Nang piangthar phei chu Pathianin 
enge a tih sak ang che le? Engmah lungkham suh, i mamawh zawng 
zawng chu Pathianin a pe em em ang che!

RINNA THUPUAN
Pathian chawmna ka nunah ka puang lawk e! Kum 2026 ah engmah thil 
tha ka tlachham lovang! Ka ei bel te chu a khat reng anga, ka khawlbawm 
chu a luangliam ang! Kan chhungin malsawm kan ni Isua hmingin! Amen.

CHHIAR BELH TUR
2 Korinth 9:8

Ni 365 BIBLE CHHIAR CHHUAH CHO NA
Vawiina i lo chhiar tur: Thupuan 5:1-9:11

PATHIAN TIHNGHEHNA

Thawhtanni, December 29 

Ephesi 1:13 (MIZ)
Amahah chuan nangni pawh thutak thu (in chhandamna Chanchin 
Ṭha chu) in ngaihthlâka, rin pawh in rin hnuin, amahah chuan 
Thlarau Thianghlim tiam chuan chhinchhiahin in awm kha.

Sumdawnna lianthamah chuan, siamchhuaktu lar tak tak te chuan an 
thil siam te chu an hming put tir in, an thilsiam chu a tha tawk tih an 
chiang tih an lantir nan hun engemaw ti chhunga a chhiat hlauh chuan 
a thlawn an siamthat leh tur thu emaw an thlak sak tur thu an tiamna 
warranty an pe thin.

Chutiang bawkin he khawvel zawng zawng siamtu hian a chhinchhiah 
che! Nangmah Pathian themthiamna hi sawisel bo ani a, i nuna a 
warranty chu a thi ve theilo. Ti keh tur che, ti chhe tur che emaw ti 
beidawng tur che a hmelma beihna reng reng a sawt ngai lovang. I nun 
kha Pathian warranty a tuam vek ani a, harsatna te chuan i kawngkhar 
chhung an rawn luh loh tur tiam i ni. A siamdan ang che thlarau thudik i 
zawm luih zel chuan, i suangtuah aia sang daihin i hlawhtling ang!

RINNA THUPUAN
Pathian themthiam kutchhuak ka nni! Pathian, engkim siamtu chuan, 
hmelma lakah chuan chatuan dai min theu sak a engpawhin min khawih 
tum se, engmahin min ti na ngai lovang Isua hmingin! Amen.

CHHIAR BELH TUR
Isaia 54:17

Ni 365 BIBLE CHHIAR CHHUAH CHO NA
Vawiina i lo chhiar tur: Thupuan 9:12-14:8

THLAN I NI

Thawhlehni, December 30 

Roreltute 6:15 (MIZ)
Tin, ani chuan a hnênah, “Aw Lalpa, engtin nge Israel-hote hi ka han 
chhandam tehlul ang? Ngai teh, Manasea thlah zîngah hnam rethei 
ber kan ni a, kei lah hi ka pa chhûngte zînga tê ber ka ni si a,” a ti a

Vawiin Gideona chanchin kan chhiarah hian, Krista i thawhpuinaa i 
hlawhtlinna tur thutak pawimawh tak a in zep a. Mi tamtak chu midangte 
tihdan awm sa leh, an sei lenna leh, thenawm khawvenga an dinhmun 
hmangin mahni tan ramri an inkham chawp thin. Khawvelin anmahni an 
hmuh dan chu an pawm tlat avangin Pathianin a kohna pawh an ringhlel 
a. Mahse i inngaih hniamna tak kha i chhungkaw tana ralvengtu ni tura 
i tlinna ani.

Han ngaihtuah teh Gideona kha midangte ngaihdan kha inphuar tir ta 
se, hnehna tamtak chan in a awm ang, Pathiana a hlutna a hriat loh 
vang maiin! Tun kum kan khar mek lai hian, Pathianin a thlanna che hi 
nakkuma ramri zawng zawng i dai chahna turin a tawk tih lo hre tawh 
rawh. Ama tan a thlang tawh che a, A Lalram zauh nan nasa takin a 
hmang ang che!

RINNA THUPUAN
Ka kum hian kawng ro a su lova, ka hnam, ka chawrchhuahna, mipa 
nge ka nih hmeichhia leh kan hnam zia hian engmah nghawng an nei lo 
kum thara malsawmna ka dawn tur chungchangah chuan! THLAN KA 
NI! Halleluiah. Amen.

CHHIAR BELH TUR
Josua 1:9

Ni 365 BIBLE CHHIAR CHHUAH CHO NA
Vawiina i lo chhiar tur: Thupuan 14:9-18:24

ZIAK TAN RAWH

Nil iani,  December 31 

Sam 45:1 (MIZ)
...Ka lei hi ziaktu kawlawm inring reng ani.

Bank cheque ruaka lakchhuah i tum chuan, thawktu chuan engmah 
inziak a awmoh avangin a theihloh thu a hrilh ngei ang che. Enge i tih 
tak ang? I ziak ang.

Pathianin, cheque ruak a pe che, vawiin, tun kuma ni tawp berah hian, 
kumthar atana i duhdan leh duhzawngte ziak turin zalenna i nei e. 
Solomona khan cheque ruak a dawn khan, a duhzawng a sawi a, chu 
veleh, Pathian chuan a pe nghal ani!

Tunah hian ziaktu kawlawm inring reng khan, 2026 phek tinte chu lo ziak 
rawh le. I lei kawlawm chu kum thar thu lo pek nan hmang la, i tih tur 
zawng zawng lo duangchhuak rawh. I thlen chin tur leh thlen duh te chu 
lo chhinchhiah lawk la. Hmuingilna, hriselna famkim, hlimna leh thiltha 
tinreng te chu puang rawh. I sawi ang ngeiin kum pawh a awm ang!

2026 chu rawn la rawh u!

RINNA THUPUAN
Kumthar hi ka tan kum chhinchhiah tlak ani dawn. Ka nun chu a mawi 
dawn tih ka puang e! Lungngaihna mittui ka ti tla lovang a, ni khat pawh 
mut harsatin ka awm lovang. Ka kum chu Isua hmingin a inrem fel vek 
ani! Amen.

CHHIAR BELH TUR
Thufingte 18:21

Ni 365 BIBLE CHHIAR CHHUAH CHO NA
Vawiina i lo chhiar tur: Thupuan 19-22

